
 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

 

PERTANYAAN :  LISAN 

 

DARIPADA         : YB DATO' HASBULLAH BIN OSMAN                         

[ GERIK ] 

 

TARIKH  :  05 OGOS 2020 (RABU) 

 

SOALAN 

 

DATO' HASBULLAH BIN OSMAN [ GERIK ] minta MENTERI SUMBER 

MANUSIA menyatakan adakah pihak Kementerian telah berpuas hati 

bahawa pihak majikan telah mematuhi sepenuhnya segala arahan yang 

dikeluarkan oleh Kerajaan sewaktu penularan wabak COVID-19 agar tiada 

pekerja diberhentikan atau diminta untuk bercuti tanpa gaji. 

 

JAWAPAN 

 

Tuan Yang di-Pertua, 

 

1. Kerajaan melalui Kementerian Sumber Manusia (KSM) telah 

mengeluarkan empat (4) panduan berbentuk soalan-soalan lazim (FAQ) 

berhubung penggajian semasa tempoh Perintah Kawalan Pergerakan 

(PKP) untuk panduan majikan dan pekerja. Panduan tersebut adalah 

selaras dengan nasihat dan pandangan Kementerian Kesihatan Malaysia 

(KKM) dan Majlis Keselamatan Negara (MKN).  Semasa tempoh Perintah 

Kawalan Pergerakan (PKP), majikan wajib membayar gaji penuh 

manakala pekerja yang bergaji harian perlulah dibayar mengikut kadar 

upah yang dipersetujui di dalam kontrak perkhidmatan. Bagi pekerjaan 

yang upahnya tidak tetap maka kadar gaji hariannya hendaklah tidak 

kurang dari kadar gaji minimum sebagaimana Perintah Gaji Minimum.  

 

2. FAQ tersebut perlu dipatuhi oleh majikan termasuk berkaitan bekerja 

dari rumah (Work From Home, WFH), aturan kerja fleksi, kerja bergilir dan 

sebagainya. Pekerja-pekerja yang dinafikan hak dari segi faedah 

penggajian boleh mengemukakan aduan secara atas talian atau hadir ke 

Pejabat Tenaga Kerja  

 

3. Seksyen 20, Akta Perhubungan Perusahaan 1967 (Akta 177) 

menyatakan bahawa seseorang pekerja yang merasakan dirinya telah 

diberhentikan kerja secara tidak adil tanpa sebab oleh majikannya, maka 

pekerja berkenaan boleh mengemukakan aduan kepada Ketua Pengarah 

Jabatan Perhubungan Perusahaan dalam tempoh masa 60 hari dari tarikh 

penamatan kerja. 

 

4. Kerajaan menyeru para majikan agar mengambil langkah sewajarnya 

untuk mengelakkan pemberhentian pekerja. Langkah-langkah itu sudah 

disyorkan dalam tatacara keharmonian perusahaan atau 'Code of Conduct 

for Industrial Harmony' iaitu termasuk menghadkan kerja lebih masa, 

mengurangkan hari bekerja dalam seminggu atau mengurangkan tempoh 

masa bekerja. Selain itu, alternatif seperti cuti tanpa gaji dan pengurangan 

gaji bertempoh dengan persetujuan bersama antara majikan dan pekerja 

boleh dilaksanakan. 

 
 

5. Kementerian juga senantiasa memantau tindakan pemberhentian 

dan pengurangan gaji yang dibuat oleh majikan melalui aduan-aduan dari 

pekerja yang diterima oleh petugas-petugas di Bilik Gerakan Kementerian 

semasa tempoh Perintah Kawalan Pergerakan (PKP). Sekiranya 

pemberhentian pekerja tidak dapat dielakkan dan terpaksa dilaksanakan 

oleh majikan yang terkesan oleh pandemik COVID-19, hak dan kebajikan 

pekerja akan dilindungi oleh perundangan perburuhan negara. 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : PUAN VIVIAN WONG SHIR YEE [ SANDAKAN ] 

 

TARIKH  : 5 OGOS 2020 ( RABU ) 

 

SOALAN 

 

PUAN VIVIAN WONG SHIR YEE [ SANDAKAN ] minta MENTERI DALAM 

NEGERI menyatakan kenapa Kerajaan tidak melaksanakan cadangan 

seperti yang disajikan dalam Report of The Commission of Enquiry On 

Immigrants In Sabah untuk menyelesaikan masalah pendatang tanpa izin 

dan anak-anak tanpa kewarganegaraan di Sabah tetapi sebaliknya 

merancang untuk mengeluarkan lebih banyak IMM13. 

JAWAPAN 

 

Tuan Yang Di Pertua, 

 

Untuk makluman Ahli Yang Berhormat, susulan daripada syor 

Suruhanjaya Siasatan Diraja (Royal Commission of Inquiry - RCI) Mengenai 

Pendatang Asing di Sabah, Kerajaan telah menubuhkan Jawatankuasa 

Pengurusan Warga Asing di Sabah (JKPWAS). Jawatankuasa tersebut 

bertanggungjawab untuk mengkaji dan membincangkan isu berkaitan 

pendatang dan orang asing termasuk anak-anak tanpa kewarganegaraan di 

Sabah. 

 

Bagi cadangan agar IMM13 digunakan untuk menggantikan Kad 

Burung-Burung dan Sijil Banci yang dipegang oleh pendatang dan orang 

asing di Sabah, ianya sedang diperhalusi secara strategik dan akan diteliti 

oleh JKPWAS bagi memastikan usaha untuk mendokumentasikan golongan 

berkenaan dapat dilaksanakan dengan berkesan. Cadangan strategi 

pendokumentasian warga asing termasuk anak-anak tanpa 

kewarganegaraan di Sabah menggunakan suatu dokumen keimigresenan 

sedia ada seperti IMM13 adalah tertakluk kepada peruntukan undang-

undang sedia ada bagi memastikan semua warga asing termasuk 

Pendatang Tanpa Izin mempunyai suatu dokumen perjalanan yang sah.  

 

Hal ini adalah amat penting bagi membolehkan Kerajaan menentukan 

hala tuju selanjutnya Pendatang Tanpa Izin di Sabah seperti pengusiran ke 

negara asal. Justeru itu, selaras dengan pentadbiran Kerajaan kini, platform 

JKPWAS dijangka akan diteruskan dengan objektif dan matlamat yang sama 

sebagai salah satu usaha Kerajaan dalam menguruskan isu-isu warga asing 

di negeri Sabah dan keselamatan negeri Sabah secara keseluruhannya. 

 



                                                                                                            NO. SOALAN : 13 
 

        1                                                
 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KETIGA,   

PARLIMEN KEEMPAT BELAS 

 

 

 

PERTANYAAN  : JAWAB LISAN 

 

DARIPADA  : YBHG. DATUK MOHAMAD BIN ALAMIN 

[ KIMANIS ] 

 

TARIKH   : 5 OGOS 2020 (RABU)   

 

 

SOALAN 

  

Minta MENTERI BELIA DAN SUKAN menyatakan: 

 

a. Apakah perancangan Kerajaan bagi menaiktaraf dan menambahkan lagi 

fasiliti sukan di Parlimen Kimanis; dan 

 

b. Apakah usaha-usaha untuk membangunkan “e-sport” bagi generasi  

muda untuk negara 

 

 

JAWAPAN 

 

 

Tuan Yang di-Pertua, 

 

1. Untuk makluman Ahli Yang Berhormat, Kementerian Belia dan Sukan 

(KBS) pada waktu ini tiada perancangan rasmi untuk membina fasiliti sukan 

di parlimen Kimanis. Namun begitu, Kementerian ini bersedia untuk melihat 

semula kemudahan sukan sedia ada di Kimanis yang memerlukan kerja naik 

taraf atau fasiliti baru untuk kegunaan masyarakat setempat dengan 

kerjasama Kerajaan Negeri dan Pihak Berkuasa Tempatan. Sebarang 

perancangan berkenaan perkara ini akan dimuktamadkan di bawah 

Rancangan Malaysia ke-12 (RMK-12). 

2. Untuk makluman Ahli Yang Berhormat  juga, bagi tahun 2020 KBS 

telah merangka beberapa program pembangunan e-sports peringkat akar 

umbi dalam pencarian bakat baru seperti berikut: 

 

i. Pertandingan MyE-sports PES20 Peringkat JBS Negeri pada 

Julai 2020 

 

ii. Pertandingan MyE-sports PUBG Peringkat JBS Negeri pada 

Julai 2020 

 
iii. Kejohanan KBS Ladies PUBG: MyWa "Melestari Wanita Dalam 

E-sports" pada Julai 2020 

 
iv. Penang Open Challenge pada Ogos 2020 

v. Borneo Open Challenge pada Ogos 2020 

vi. HBN Online Challenge pada Ogos 2020 

vii. HSN Online Challenge pada Oktober 2020 

viii. Bengkel Teknikal E-sports pada September - November 2020 

 

 

3. KBS juga telah menganjurkan Kejohanan E-sports MyStay@Home 

Challenge yang telah dilaksanakan semasa Perintah Kawalan Pergerakan 

(PKP) di peringkat negeri dan Kebangsaan. MyStay@Home Challenge 

dilaksanakan pada 6 – 14 April 2020 melibatkan penyertaan sebanyak 

10,560 orang dari seluruh negara. MyStay@Home Challenge 2.0 telah 

dilaksanakan pada 22 – 28 April 2020 melibatkan penyertaan sebanyak 

20,560 orang.  

  

  

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KETIGA, PENGGAL KEDUA 

PARLIMEN KEEMPAT BELAS 

 

 

PERTANYAAN  :  LISAN 

 

DARIPADA  : YB TUAN SU KEONG SIONG [ KAMPAR ] 
 

TARIKH   : 5 OGOS 2020 [ RABU ] 
 

 

SOALAN  

 
 
Minta MENTERI PERUMAHAN DAN KERAJAAN TEMPATAN 
menyatakan status pembeli-pembeli rumah terawal Perbadanan PR1MA 
Malaysia (PR1MA) yang telah mengalami kerugian kewangan akibat 
pelancaran Kempen Pemilikan Rumah (HOC) yang dilancarkan oleh 
Kerajaan pada tahun 2019. Selanjutnya, adakah Kementerian berhasrat 
mempertimbangkan memberi pampasan kepada pembeli-pembeli rumah 
terawal PR1MA ini. 

JAWAPAN 

 

Tuan Yang di-Pertua,  

 

1. Untuk makluman Yang Berhormat, satu perjumpaan di antara YB 

Menteri KPKT bersama pembeli-pembeli awal rumah PR1MA telah 

diadakan pada 7 November 2019. Objektif perjumpaan tersebut adalah 

untuk memberi peluang kepada pembeli-pembeli awal rumah PR1MA 

memberikan maklum balas secara langsung kepada YB Menteri KPKT. 

Maklum balas dan cadangan daripada pembeli-pembeli awal pada 

perjumpaan tersebut telah dikumpulkan. 

 

2. Walau bagaimanapun, buat masa ini terdapat beberapa pembeli 

awal yang membuat tuntutan mahkamah yang masih lagi dalam 

peringkat penelitian dan pertimbangan mahkamah. Justeru, sebarang 

keputusan berkenaan perkara ini tertakluk kepada keputusan mahkamah 

yang akan diketahui kelak. 

 

 

Sekian, terima kasih. 

 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

PERTANYAAN :  LISAN 

 

DARIPADA         : YB DATO' HAJI MOHD. SALIM SHARIF                             

[ JEMPOL ] 

 

TARIKH  :  5 OGOS 2020 (RABU) 

 

SOALAN 

 

DATO' HAJI MOHD. SALIM SHARIF [ JEMPOL ] minta MENTERI 

SUMBER MANUSIA menyatakan statistik terkini bilangan aduan golongan 

pekerja terhadap syarikat atau majikan mereka yang mengambil 

kesempatan dan gagal mematuhi garis panduan sepanjang tempoh 

Perintah Kawalan Pergerakan (PKP) bermula 18 Mac lalu mengikut jenis 

kesalahan. 

 

 

JAWAPAN 

 

Tuan Yang di-Pertua, 

 

1. Perintah Kawalan Pergerakan (PKP) akibat dari pandemik Covid-19 

memberi risiko yang besar terhadap industri di seluruh negara. Ia dilihat 

bukan sahaja mengancam sektor kesihatan bahkan ekonomi negara lebih-

lebih lagi mampu menjejaskan kehidupan para pekerja kita.  

2. Untuk makluman dewan yang mulia ini, kementerian telah membuka 

bilik Gerakan Pemantauan Pekerjaan Covid-19, yang melibatkan semua 

jabatan dan agensi di bawah KSM. Bermula sejak 18 Mac 2020 sehingga 

17 Jun 2020, sebanyak 46,114 pertanyaan dan aduan telah diterima.  



NO.SOALAN : 15 
 

2 

 

3. Dari jumlah ini, sebanyak 24,758 pertanyaan melalui telefon 

menerusi lima (5) talian hot- line dan 21,356 pertanyaan melalui   emel 

rasmi jabatan. Dari jumlah ini juga, sebanyak 14,557 adalah pertanyaan 

daripada pekerja dan 10,201 pertanyaan daripada majikan.  

4. Terdapat 6 isu yang telah direkodkan iaitu isu pembayaran gaji iaitu 

sebanyak 9,060 (36.6%), diikuti isu sektor yang dibenarkan/tidak 

dibenarkan sebanyak 4,484 (18.1%), isu cuti sebanyak 3,671 (14.8%), isu 

pemberhentian sebanyak 3,126 (12.6%), isu Program Subsidi Upah 

(PSU), Program Pengekalan Pekerja (ERP) sebanyak 648 pertanyaan 

(2.6%) dan lain-lain isu sebanyak 3,769 (15.2%). 

5. Pada masa yang sama, sebanyak 106 lawatan ke premis telah 

dijalankan bagi kes ketidakpatuhan majikan beroperasi tetapi majikan 

gagal untuk mematuhi SOP PKP dijalankan oleh pegawai-pegawai jabatan 

di bawah task force yang telah diberi kuasa melaksanakan di bawah 

bidang kuasa mengikut di bawah Peraturan-Peraturan Akta Pencegahan 

dan Pengawalan Penyakit Berjangkit (Akta 432) di setiap negeri.  

6.  Sebanyak 58 premis telah dikeluarkan notis penutupan premis. 

Manakala sebanyak 20 siasatan lanjut telah dijalankan dengan 

memanggil pihak majikan untuk hadir ke pejabat atau lawatan pegawai ke 

premis jika perlu dengan langkah-langkah keselamatan dipatuhi.   

7. Dalam tempoh berkenaan sebanyak 1,905 kes buruh diterima dan 

sebanyak 1,369 kes diselesaikan secara rundingan damai. Sebanyak 536 

kes telah dirujuk ke Mahkamah Buruh untuk diputuskan.  

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN CHAN MING KAI (ALOR SETAR)  

 

TARIKH  : 5 OGOS 2020  

 

SOALAN 

 

TUAN CHAN MING KAI [ ALOR SETAR ] minta MENTERI DALAM 

NEGERI menyatakan penyelesaian atau pampasan kepada majikan yang 

telah membuat segala bayaran levi dan fee bagi program Rehiring melalui 

MYEG tetapi telah di batal disebabkan hentian kontrak oleh Kerajaan dan 

adakah kes yang masih dalam proses ketika itu boleh diberi kelonggaran 

untuk sambungkan pas lawatan kerja berkenaan. 

 

JAWAPAN 

Tuan Yang Di Pertua, 

 

Majikan yang telah membuat bayaran levi pekerja asing dan bayaran 

fi pengeluaran Pas Lawatan Kerja Sementara (PLKS) namun gagal 

mendapatkan pelekat PLKS bolehlah menuntut semula bayaran berkenaan 

daripada pejabat MyEG atau Jabatan Imigresen Malaysia (JIM) dengan 

mengemukakan bersama-sama resit rasmi. 

 

Untuk makluman Ahli Yang Berhormat, tiada pelanjutan atau 

pembukaan semula program berkenaan dibenarkan oleh Kerajaan. Pihak 

majikan yang gagal melengkapkan proses pemutihan dan mendapatkan 

pelekat PLKS hendaklah memastikan pekerja asing tersebut dihantar pulang 

atau akan berhadapan dengan tindakan undang-undang. 

PEMBERITAHUAN PERTANYAAN LISAN DEWAN RAKYAT
MESYUARAT KEDUA, PENGGAL KETIGA

PARLIMEN KEEMPAT BELAS

PERTANYAAN : LISAN

DARIPADA : YB IR. YUSOF BIN ABDUL WAHAB

KAWASAN : TANJONG MANIS

TARIKH : 05 OGOS 2020 (RABU)

SOALAN NO. 17

minta MENTERI KERJA RAYA menyatakan apakah perancangan untuk

membantu lebih dari 500 orang bekas pekerja Lebuh Raya Borneo Utara

(LBU) yang telah kehilangan pekerjaan selepas Kementerian mengambil

alih Projek Pan Borneo di Sarawak pada 20hb Februari 2020.

JAWAPAN

Tuan Yang Di-Pertua,

 

Sebagaimana Ahli Yang Berhormat sedia maklum, projek Lebuh Raya

Pan Borneo Sarawak melibatkan kerja-kerja menaiktaraf jalan sedia ada

kepada 4 lorong 2 hala (dual carriageway)  yang dibahagikan kepada dua

(2) fasa sepanjang 1,064 km dari Telok Melano hingga ke Lawas. 

 

Kerajaan hari ini akan tetap menghormati keputusan Kerajaan terdahulu

untuk mengubah kaedah pelaksanaan Projek Lebuh Raya Pan

Borneo Sarawak. Berhubung kakitangan-kakitangan Syarikat Lebuhraya

Borneo Utara Sdn. Bhd. selaku Rakan Pelaksana Projek

(Project Delivery Partner - PDP), penamatan hampir 500 orang kakitangan

tersebut adalah tertakluk kepada terma kontrak masing-masing.

 

Sehubungan itu  tiada komitmen oleh Kerajaan bagi menggajikan semula

kakitangan-kakitangan tersebut memandangkan Projek Lebuh Raya Pan

Borneo Sarawak telah dilaksanakan secara konvensional. 

 

Sekian, terima kasih.

PEMBERITAHUAN PERTANYAAN LISAN DEWAN RAKYAT 

MESYUARAT KETIGA, PENGGAL KEDUA 

PARLIMEN KEEMPAT BELAS 

 

 

PERTANYAAN  :  LISAN 

 

DARIPADA  : TUAN AKMAL NASRULLAH  
BIN MOHD. NASIR [ JOHOR BAHRU ] 

 

TARIKH   : 5 OGOS 2020 [ RABU ] 
 

 

SOALAN  

 
Minta MENTERI PERUMAHAN DAN KERAJAAN TEMPATAN 
menyatakan jumlah sumbangan dan pemberi sumbangan kepada 
program dan aktiviti Dasar Komuniti Negara (DKN), senarai rakan-
rakan strategik atau NGO yang menerima sumbangan tersebut serta 
jumlah dana yang telah diterima dan dibelanjakan oleh Penggerak 
Komuniti Negara. 

 

 
JAWAPAN 

 

Tuan Yang di-Pertua,  

 

1. Untuk makluman Yang Berhormat, Kementerian Perumahan dan 

Kerajaan Tempatan (KPKT) telah menggubal Dasar Komuniti Negara 

(DKomN) dengan tujuan untuk mendaya upaya komuniti supaya terlibat 

secara aktif dalam usaha penggunaan dan pengurusan harta awam dan 

harta bersama serta membangunkan komuniti secara inklusif bagi 

mencapai kesejahteraan hidup dan pembangunan mampan. Sejumlah 

98 program telah dilaksanakan dengan kerjasama 124 rakan strategik 

yang memberi manfaat kepada 10,575 peserta.  

2. Sehingga 8 Julai 2020, sumbangan daripada rakan strategik dan 

Pertubuhan Bukan Kerajaan (NGO) adalah dalam bentuk in-kind sahaja 

berkonsepkan Corporate Social Responsibility (CSR) dan tidak 

melibatkan sumbangan berbentuk tunai.  

 

3. Untuk makluman Yang Berhormat juga, antara NGO aktif 

Penggerak Komuniti Negara di seluruh negara adalah seperti berikut: 

 

 

Bil. Nama NGO Negeri 

1. Persatuan Penduduk Komuniti 

Perpaduan Bakri 

Johor 

2. Pertubuhan Anak Kota Melaka Melaka 

3. Pertubuhan Kebajikan Darul Izzah Negeri 

Sembilan 

Negeri Sembilan 

4. Pertubuhan Pembangunan Wanita 

Putrajaya 

WPKL 

5. Pertubuhan Kebajikan Dan Muafakat 

Anak Kg Sg. Besar 

Selangor 

6. Kelab Kebajikan Dan Sosial Masyarakat 

Penyayang Hulu Perak 

Perak 

7. Pertubuhan Warga Bumi Hijau Pulau 

Pinang 

P.Pinang 

8. Kelab Rekreasi Kuala Muda Kedah 

9. Persatuan Srikandi Harapan Masyarakat 

Bentong Pahang 

Pahang 

10. Kelab Cakna Rakyat Kubang Kerian Kelantan 

 

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KETIGA, 

PARLIMEN KEEMPAT BELAS  

 

 

PERTANYAAN :   LISAN 

 

DARIPADA : DATO' HAJI AHMAD NAZLAN BIN IDRIS  

  [ JERANTUT ] 

 

TARIKH :  05 OGOS 2020 (RABU) 

 

SOALAN  

 

DATO' HAJI AHMAD NAZLAN BIN IDRIS [ JERANTUT ] minta 

MENTERI PERDAGANGAN DALAM NEGERI DAN HAL EHWAL 

PENGGUNA menyatakan adakah Kementerian ada melaksanakan 

pemantauan dan penguatkuasaan terhadap peniaga atas talian yang 

menjual barangan cetak rompak melalui platform jualan atas talian dan 

juga di media sosial. 

JAWAPAN 

 

Yang di-Pertua,  

 

 Dalam membendung penjualan barangan tiruan atau cetak rompak 

secara atas talian yang melanggar undang-undang di bawah KPDNHEP, 

Kementerian mengambil langkah-langkah pemantauan dan 

penguatkuasaan seperti berikut: 

 

a) Mengambil tindakan dengan halangan akses dan penurunan 

kandungan ke atas laman sesawang dan media sosial yang melanggar 

undang-undang KPDNHEP dengan kerjasama Suruhanjaya 

Multimedia dan Komunikasi Malaysia (SKMM) di bawah peruntukan 

Seksyen 263 Akta Komunikasi dan Multimedia 1998; 

 

b) Pemantauan atas talian ke atas laman sesawang dan media sosial 

yang bermotifkan perniagaan untuk memastikan ia mematuhi undang-

undang yang dikuatkuasakan oleh Kementerian ini; 

 

c) Menjalankan perisikan dan pemeriksaan ke atas perniagaan yang 

menjual barang tersebut berdasarkan aduan daripada pemilik cap 

dagang berdaftar atau orang awam; 

 

d) Meminta kerjasama pentadbir tapak pasar dalam talian (online 

marketplace operator) supaya meletakkan Notis Amaran di dalam 

tapak pasar mereka kepada pengguna supaya berhati-hati apabila 

melaksanakan urus niaga dengan peniaga; 

 

e) Meminta pentadbir tapak pasar dalam talian menyenarai hitamkan 

mana-mana peniaga yang pernah disabitkan dengan kesalahan 

penjualan barang tiruan; 

 

f) Bekerjasama dengan Suruhanjaya Syarikat Malaysia (SSM) untuk 

membatal atau menggulungkan perniagaan yang terlibat dengan 

kesalahan penjualan barang tiruan. 

 

Sekian, terima kasih. 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KEDUA, PENGGAL KETIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB PUAN ALICE LAU KIONG YIENG (LANANG)  

 

TARIKH  : 5 OGOS 2020 

 

SOALAN 

 

PUAN ALICE LAU KIONG YIENG [ LANANG ] minta MENTERI DALAM 

NEGERI menyatakan statistik kes-kes Macau scam, love scam, phone 

scam, face mask scam, dan online scam yang lain di Sibu sejak tahun 2010 

hingga 2020 dan apakah tindakan yang telah diambil oleh Kementerian 

untuk menangani kes-kes tersebut serta berapakah jumlah kes yang telah 

berjaya dibawa dan dijatuhkan hukuman di mahkamah. 

 

JAWAPAN 

 

Tuan Yang Di Pertua, 

 

 Kementerian Dalam Negeri (KDN) melalui PDRM sangat memandang 

serius isu-isu berkaitan penipuan atas talian ini. Jabatan Siasatan Jenayah 

Komersil sentiasa memberikan perhatian terhadap kes-kes jenayah yang 

berlaku kerana  kes seumpama ini melibatkan jumlah kerugian yang besar 

dan sedikit sebanyak mempengaruhi ekonomi Negara. Penipuan jenayah 

atas talian ini dikategorikan kepada lima iaitu Macau Scam, Love Scam, 

Belian Online, Tipu Pinjaman Tidak Wujud dan juga Tipu SMS.  

 

Pihak kerajaan sedar kemajuan teknologi masa kini yang semakin 

canggih telah menjadi penyumbang utama terhadap kes-kes jenayah ini 

terutamanya kes penipuan dalam talian. Pihak Kerajaan melalui Polis DiRaja 

Malaysia sentiasa berusaha dalam mengatasi kes-kes jenayah seumpama 

ini. Antara usaha-usaha yang dilakukan adalah dengan meningkatkan 

penguatkuasaan undang-undang bagi mengesan, menangkap dan 

seterusnya mendakwa individu-individu atau sindiket yang merancang atau 

melakukan jenayah penipuan ini.   

 

PDRM menerusi Jabatan Siasatan Jenayah Komersil telah 

melancarkan beberapa operasi di seluruh Kontinjen bagi menangani 

jenayah penipuan atas talian yang semakin berleluasa di negara ini seperti 

Ops Mule. Ops Mule adalah bertujuan untuk mengesan dan menangkap 

semua pemilik akaun keldai yang dipercayai digunakan oleh sindiket-

sindiket jenayah Komersil dan seterusnya di bawa ke muka pengadilan.  

Sebanyak 2 siri operasi telah dilancarkan tahun ini iaitu Ops Mule Siri 1/2020 

(06/01/2020 – 29/02/2020) dan Ops Mule Siri 2/2020 (25/04/2020 – 

31/05/2020). Sepanjang tempoh Ops Mule dijalankan seramai 2,578 orang 

saspek telah ditangkap dan 1,562 orang telah dituduh dimahkamah. Melalui 

operasi tersebut, bagi Negeri Sarawak seramai 155 orang telah di tangkap 

dan 38 orang daripadanya telah di tuduh di Mahkamah. Daripada jumlah ini, 

bagi daerah Sibu pula, seramai 102 kes telah disiasat dan 68 telah dituduh 

di mahkamah. Sejak penularan Covid 19, kes penipuan face mask telah 

mula wujud dimana sebanyak 781 kes direkodkan diseluruh negara. 

Daripada jumlah tersebut  sebanyak 40 kes melibatkan seluruh negeri 

Sarawak dan di daerah Sibu telah direkodkan sebanyak 4 kes berkaitan 

dengan penipuan penjualan face mask. 

 

Selain tindakan penguatkuasaan undang-undang yang lebih agresif, 

pihak kerajaan juga menjalankan kempen-kempen kesedaran kepada 

masyarakat supaya tidak mudah panik, tidak mudah percaya, sentiasa teliti 

dan cermat, berfikiran tenang, membuat semakan dan pengesahan sebelum 

mengambil sesuatu keputusan supaya tidak menjadi mangsa jenayah 

penipuan.  

 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

 

PERTANYAAN :  LISAN 

 

DARIPADA         : YB DATO' SRI BUNG MOKTAR BIN RADIN            

[ KINABATANGAN ] 

 

TARIKH  :  05 OGOS 2020 (RABU) 

 

SOALAN 

 

DATO' SRI BUNG MOKTAR BIN RADIN [ KINABATANGAN ] minta 

MENTERI SUMBER MANUSIA menyatakan apakah perancangan pihak 

Kementerian dalam membantu pekerja yang telah diberhentikan kerja 

ekoran kemerosotan perniagaan semenjak pandemik COVID-19. 

 

 

JAWAPAN 

 

Tuan Yang di-Pertua, 

 

1. Pandemik COVID-19 telah memberi impak besar kepada ekonomi 

global keseluruhannya termasuk di Malaysia. Inisiatif yang telah 

diperkenalkan bertujuan agar dapat menstabilkan ekonomi dan mengekang 

pembuangan atau pemberhentian pekerjaan secara besar-besaran oleh 

sektor swasta khususnya. 

 

Tuan Yang di-Pertua, 

 

2. Kerajaan telah memperkenalkan beberapa inisiatif di bawah Pakej 

PRIHATIN dan beberapa penambahbaikan di bawah PENJANA untuk 

membantu rakyat menyara keluarga, membantu pekerja yang terpaksa 

diberhentikan dan kehilangan pekerjaan serta majikan di sektor swasta 

agar mereka dapat menangani perniagaan dan industri mereka daripada 

impak COVID-19.  

 

3. Inisiatif yang diperkenalkan adalah seperti berikut: 

 

i. Memperkenalkan Employment Retention Programme (ERP)  

Bantuan segera (immediate financial assistance) sebanyak RM600 

sebulan kepada majikan bagi setiap pekerja yang diminta bercuti 

tanpa gaji (CTG) akibat penularan COVID-19. Sehingga 17 Julai 

2020, Sebanyak 32,383 majikan dan 339,780 pekerja telah 

menerima manfaat menerusi ERP yang melibatkan bayaran 

sebanyak RM207.6 juta. 

 

ii. Memperkenalkan Program Subsidi Upah (PSU) 

 

Program ini adalah bertujuan untuk membantu majikan yang 

terkesan dari segi ekonomi akibat COVID-19 supaya dapat 

meneruskan operasi syarikat serta mengelakkan pekerja hilang 

pekerjaan dan punca pendapatan yang melibatkan pengagihan dana 

Kerajaan berjumlah RM13.8 billion. Tempoh PSU pada mulanya 

adalah untuk 3 bulan bermula pada 1 April 2020 dan telah 

dilanjutkan lagi untuk tempoh tiga (3) bulan di bawah PENJANA. 

Bantuan PSU adalah berdasarkan kepada tiga kategori saiz 

perusahaan.  

 

Sehingga 17 Julai 2020, sebanyak 314,423 majikan dan 2.546 juta 

pekerja yang telah menerima manfaat daripada bantuan Program 

Subsidi Upah (PSU) melibatkan pembayaran sejumlah RM7.823 

bilion. 

 

iii. Memperkenalkan Program Insentif Pengambilan Pekerja (Hiring 

Incentive Programme), Bantuan Mobiliti dan Program Latihan di 

bawah Pelan Jana Semula Ekonomi Negara (PENJANA). Program ini 

adalah bertujuan untuk merangsang pengambilan pekerja oleh 

majikan, di samping itu meningkatkan kebolehpekerjaan seseorang 

pekerja melalui latihan/latihan semula.  

 

4. Program-program di bawah PENJANA untuk merangsang 

pengambilan pekerja oleh majikan adalah seperti berikut: 

• Program MyApprentice - keutamaan diberi kepada 

graduan baharu atau fresh graduate atau pelajar lepasan 

sekolah;  

• Program HireMalaysia - pengambilan pekerja tempatan 

di bawah umur 40 tahun dan berumur 40 tahun ke atas;  

• Insentif Pengambilan Pekerja Tempatan dari golongan 

Orang Kelainan Upaya (OKU) dan peserta Program 

Return to Work PERKESO; 

• Bantuan Mobiliti secara one-off kepada pekerja yang 

berpindah dari lokasi tempat bermastautin ke tempat 

kerja baharu.  

• Program latihan untuk pekerja berdasarkan keperluan 

majikan; dan 

• Portal MYFutureJobs iaitu portal pekerjaan membantu 

majikan dan pencari kerja mendapatkan pekerjaan.  

 

5. Pada 5 Jun 2020, Kerajaan telah mengumumkan Program 

PenjanaGig melalui Pelan Jana Semula Ekonomi Negara (PENJANA) bagi 

memberi perlindungan keselamatan sosial dan kebajikan golongan Orang 

Bekerja Sendiri yang melibatkan aktiviti pekerjaan ekonomi gig. Bantuan 

Kerajaan berbentuk sumbangan caruman Skim Keselamatan Sosial 

Pekerjaan Sendiri PERKESO di bawah pilihan kadar caruman kedua iaitu 

RM232.80 untuk tempoh perlindungan sekurang-kurangnya setahun.  

6. Caruman akan dibayar melalui sumbangan Kerajaan sebanyak 70% 

manakala baki 30% adalah daripada sumbangan caruman oleh platform 

penyedia perkhidmatan. 

 

7. Untuk makluman Ahli-Ahli Yang Berhormat, selain daripada inisiatif-

inisiatif Kerajaan di bawah PRIHATIN dan PENJANA, Kerajaan telah 

memperkenalkan dan melaksanakan Sistem Insurans Pekerjaan (SIP)  

yang bertujuan untuk membantu mereka yang kehilangan pekerjaan.  

 

8. Di bawah SIP, pekerja-pekerja yang kehilangan pekerjaan akan 

diberi bantuan kewangan untuk menampung perbelanjaan semasa dan 

juga bantuan pencarian pekerjaan baru bagi tempoh 3 - 6 bulan tertakluk 

kepada syarat kelayakan caruman. Jika syarat-syarat kelayakan dan 

caruman sebanyak 12 bulan dipenuhi, pekerja adalah layak untuk 

menuntut faedah penuh SIP seperti berikut: 

i. Elaun Mencari Pekerjaan (EMP) 

ii. Elaun Bekerja Semula Awal (EBSA) 

iii. Elaun Pendapatan Berkurangan (EPB) 

iv. Elaun Latihan 

iv. Fi Latihan (Dibayar kepada Penyedia Latihan) 

9.     Selain daripada itu, PERKESO juga akan mempergiatkan Karnival 

Kerjaya atau Job Carnival di beberapa negeri agar program pengambilan 

pekerja dapat dilaksanakan dengan berkesan. 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KEDUA, PENGGAL KETIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN HAJI WAN HASSAN BIN MOHD 

RAMLI (DUNGUN) 

 

TARIKH  : 5 OGOS 2020  

 

SOALAN 

 

TUAN HAJI WAN HASSAN BIN MOHD RAMLI [ DUNGUN ] minta 

MENTERI DALAM NEGERI menyatakan penjelasan kepada isu 

pemilikan kad pengenalan palsu dan jumlah yang telah dikesan dari 

operasi besar-besaran yang dijalankan dan apakah langkah-langkah 

keselamatan untuk masa akan datang.  

 

JAWAPAN 

 

Tuan Yang Di-Pertua, 

 

Berdasarkan rekod operasi yang dijalankan oleh Jabatan Pendaftaran 

Negara (JPN) pada tahun 2019 hingga 30 Jun 2020 bagi kes 

penyalahgunaan dokumen pengenalan diri sama ada menggunakan kad 

pengenalan milik orang lain atau memiliki kad pengenalan palsu, 

sebanyak 126 orang telah berjaya ditangkap dan dituduh di bawah 

Peraturan 25(1)(e) Peraturan-Peraturan Pendaftaran Negara 1990. 

 

Kementerian Dalam Negeri (KDN) dan JPN sentiasa komited dalam 

usaha memburu pengguna dan ejen pemalsuan dokumen pengenalan diri 

dengan menjalankan operasi penguatkuasaan di seluruh Negara dengan 

kerjasama agensi-agensi penguatkuasaan lain bagi membendung 

masalah berkenaan. 

Antara langkah-langkah yang telah dilaksanakan adalah seperti mana 

berikut : 

 

i. Mempergiatkan aktiviti intipan, risikan, dan operasi anti 

penyalahgunaan dokumen palsu seperti Kad Pengenalan dan 

dokumen yang dikeluarkan oleh JPN; 

 

ii. Menjalankan penguatkuasaan secara bersepadu bersama agensi 

penguatkuasaan di bawah KDN dengan lebih kerap; 

 

iii. Menyalurkan aduan dan mengambil tindakan terhadap 

pegawai/kakitangan yang disyaki terlibat ke Unit Integriti (UI) dan 

Suruhanjaya Pencegahan Rasuah Malaysia (SPRM) untuk siasatan 

lanjut; dan 

 

iv. Memperhalus dan menambahbaik perundangan dan peraturan sedia 

ada bagi meningkatkan keberkesanan penguatkuasaan dan 

kawalseliaan urusniaga berkaitan pengeluaran kad pengenalan. 

 

 Sejajar dengan usaha Kerajaan dalam membendung masalah 

berkenaan, Kementerian ingin menasihatkan mana-mana individu atau 

institusi yang meragui ketulenan dokumen pengenalan diri untuk merujuk 

terus kepada KDN atau JPN bagi tujuan semakan data dan pemeriksaan 

fizikal dokumen.  

PEMBERITAHUAN PERTANYAAN LISAN  

DEWAN RAKYAT MESYUARAT KEDUA,  

PENGGAL KETIGA, PARLIMEN KEEMPAT BELAS 

 

PERTANYAAN : LISAN 

 

DARIPADA : YB DATUK WIRA DR. MOHD HATTA 

BIN MD. RAMLI [LUMUT] 

 

TARIKH  : 5 OGOS 2020 ( RABU ) 

 

SOALAN  

 

Minta MENTERI PEMBANGUNAN USAHAWAN DAN KOPERASI 

menyatakan peranan agensi PROTÉGÉ dalam usaha mewujudkan 

peluang pekerjaan khususnya kepada para graduan pasca COVID-19.         

JAWAPAN 

 

Tuan Yang Dipertua, 

 

1. Program Professional Training and Education for Growing 

Entrepreneurs (PROTÉGÉ) pada asalnya adalah merupakan Program 

Skim Latihan 1Malaysia (SL1M) di bawah seliaan Unit Perancang Ekonomi, 

Jabatan Perdana Menteri yang telah ditambahbaik dan dijenamakan 

semula, serta dipertanggungjawabkan dibawah Kementerian 

Pembangunan Usahawan dan Koperasi pada November 2019.  

 

2. Objektif utama program PROTÉGÉ adalah:-  

 

i. meningkatkan potensi kebolehpasaran graduan bagi 

mendapatkan peluang pekerjaan; dan 

 

ii. memupuk kemahiran keusahawanan supaya bidang 

perniagaan turut menjadi pilihan kerjaya dalam kalangan graduan. 

 

3. Di bawah program PROTÉGÉ, Kementerian Pembangunan 

Usahawan dan Koperasi telah melaksana inisiatif latihan penempatan 

pekerjaan dengan kerjasama Syarikat Berkaitan Kerajaan (GLC), syarikat-

syarikat penerima perolehan Kerajaan di bawah arahan Pekeliling 

Perbendaharaan Perolehan Kerajaan (PP/PK1.2) dan syarikat-syarikat 

swasta. Seramai 5,061 graduan telah menerima manfaat daripada inisiatif 

ini. 

 

4. Pada tahun 2020, Kementerian menyasarkan 3,000 graduan 

mendapatkan mendapat manfaat daripada inisiatif ini. Sehingga 31 Julai 

2020, seramai 1,075 graduan sedang menjalani latihan di 132 buah 

syarikat melibatkan GLC dan pihak industri.  

 

5. Kementerian juga turut bekerjasama dengan 120 Institusi Kewangan 

melalui Bank Negara Malaysia dan Financial Collective Outreach (FINCO) 

bagi menempatkan lebih ramai graduan. Sekian, terima kasih. 

 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

 

PERTANYAAN :  LISAN 

 

DARIPADA         : YB DR. LEE BOON CHYE [ GOPENG ] 

 

TARIKH  :  05 OGOS 2020 (RABU) 

 

SOALAN 

 

DR. LEE BOON CHYE [ GOPENG ] minta MENTERI SUMBER MANUSIA 

menyatakan sama ada Kerajaan bersedia untuk mengurangkan bilangan 

pekerja asing memandangkan kadar pengangguran telah meningkat akibat 

pandemik COVID-19. 

 

 

JAWAPAN 

 

Tuan Yang di-Pertua, 

 

1. Untuk makluman Yang Berhormat, Kerajaan memandang serius 

kepada kesan pandemik COVID-19 yang telah memberi implikasi yang 

besar kepada pasaran pekerjaan negara. Kerajaan sekarang amat 

menekankan kepada memberi keutamaan pekerjaan kepada pencari kerja 

tempatan. Ini terbukti apabila Kerajaan mengumumkan untuk membekukan 

pengambilan pekerja asing baharu dalam semua sektor-sektor yang 

dibenarkan untuk menggajikan pekerja asing. Pada peringkat ini, Kerajaan 

mengambil pendekatan “all out” bagi memastikan pencari kerja 

warganegara diserapkan dalam pasaran pekerjaan bagi mengurangkan 

kadar pengangguran. Antara langkah-langkah yang sedang dan telah 

diambil adalah: 

2 

 

(i) mewajibkan pengiklanan kekosongan jawatan untuk tempoh 

tidak kurang dari 30 hari di Portal JobsMalaysia bagi tujuan 

pengambilan pekerja asing dan pegawai dagang. Sekiranya 

tiada pengisian dari kalangan pencari kerja tempatan dalam 

tempoh tersebut, barulah majikan dibenarkan membuat 

permohonan pengambilan pekerja asing dan pegawai dagang. 

Inisiatif ini telah bermula pada 1 Julai 2020; 

 

(ii) supaya jawatan petugas barisan hadapan tidak dibenarkan 

kepada pekerja bukan warganegara; 

 

(iii) melalui pelan Jana Semula Ekonomi Negara (PENJANA), lebih 

20,000 peluang pekerjaan ditawarkan menerusi Inisiatif di 

bawah PSMB; dan 

 

(iv) semua Agensi Kawal Selia ditekankan untuk melaksanakan 

pelan penggantian (exit strategy) bagi membolehkan sektor-

sektor berintensif buruh beralih kepada penggunaan 

mekanisasi dan automasi sekaligus mengurangkan 

kebergantungan ke atas pekerja asing. 

 

2. Kerajaan juga melalui pelan-pelan rangsangan ekonomi dan 

PENJANA akan terus memastikan hak pekerja tempatan sedia ada dan 

pencari kerja tempatan akan terus terjamin melalui program-program 

penempatan pekerjaan dan pengekalan pekerjaan dari semasa ke semasa. 

 

Sekian, terima kasih.  

PEMBERITAHUAN PERTANYAAN DEWAN RAKYAT 
MESYUARAT KEDUA, PENGGAL KETIGA, 

PARLIMEN KEEMPAT BELAS 
 

 
  
PERTANYAAN : LISAN 

 

DARIPADA : TUAN RAMLI BIN DATO' MOHD NOR 
[ CAMERON HIGHLANDS ]  
 

TARIKH : 5 OGOS 2020 (RABU) 
 

   
SOALAN 

 

minta MENTERI PEMBANGUNAN LUAR BANDAR menyatakan 

pencerahan berkenaan dengan isu mayat kanak-kanak yang 

ditinggalkan bersama bapanya di tepi jalan yang berlaku di Gua 

Musang. Menurut kenyataan Pengarah JAKOA pada tarikh 27 

Disember 2019, “siasatan terperinci kejadian lelaki itu yang dilaporkan 

ditinggalkan oleh pemandu kontraktor di simpang Pos Blau, dijangka 

selesai dalam tempoh dua minggu”. Apakah perkembangan terbaru 

berkenaan kes tersebut dan apakah hasil siasatan yang dikeluarkan 

oleh pihak JAKOA.  

JAWAPAN  

 

Tuan Yang di-Pertua,  

 

Kerajaan melalui JAKOA telah mengadakan sesi perbincangan di 

antara pengusaha kenderaan lantikan JAKOA tersebut dan pengadu 

pada 26 Disember 2019. 

 

Melalui perbincangan tersebut, didapati salah faham antara 

pengusaha dan pengadu telah menjadi punca dakwaan ini. Salah 

faham ini timbul akibat arahan atau komunikasi yang kurang berkesan 

di antara kedua-dua pihak. Semasa perbincangan tersebut juga dapat 

disahkan bahawa ahli keluarga pengadu telah sedia maklum dan 

menunggu ketibaan pengadu ketika pengadu dalam proses dihantar 

pulang ke tempat yang dipohon oleh pengusaha. 

 

Isu ini telah dapat diselesaikan secara baik di antara kedua-dua 

pihak tanpa ada melibatkan campur tangan pihak-pihak yang tidak 

berkepentingan. 

 

Susulan daripada perbincangan tersebut, JAKOA telah melihat 

semula dan membuat penambah baikan terhadap prosedur operasi 

standard bagi perkhidmatan ini. Penambah baikan secara berkala ini 

dilaksanakan bagi memantapkan kualiti perkhidmatan yang diberi serta 

menjamin kebajikan masyarakat Orang Asli. 

 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

PERTANYAAN :  LISAN 

 

DARIPADA         : YB TUAN M. KULASEGARAN [ IPOH BARAT ] 

 

TARIKH  :  05 OGOS 2020 (RABU) 

 

SOALAN 

 

TUAN M. KULASEGARAN [ IPOH BARAT ] minta MENTERI SUMBER 

MANUSIA menyatakan : 

 

(a) menjelaskan sektor-sektor ekonomi yang akan dimanfaatkan dengan 

menempatkan dan melatih calon-calon berhubung dengan inisiatif ‘Place 

and Train’ yang diperkenalkan oleh KWPSM / HRDF. Apakah kriteria yang 

diambil kira dalam menentukan kelayakan sektor-sektor ekonomi 

berkenaan; dan 

 

(b) jumlah peruntukan kos latihan untuk setiap sektor yang telah dikenal 

pasti. 

JAWAPAN 

 

Tuan Yang di-Pertua, 

 

1, Kementerian Sumber Manusia melalui Pembangunan Sumber 

Manusia Berhad (PSMB) telah melancarkan Inisiatif PENJANA HRDF pada 

22 Jun 2020 oleh YB Menteri Sumber Manusia. Tujuan inisiatif ini 

dilaksanakan adalah untuk memulihkan ekonomi Negara yang merangkumi 

kesemua sektor ekonomi utama Malaysia. Ini termasuklah sektor yang 

terjejas disebabkan oleh Covid-19 seperti industri perlancongan, 

pengangkutan udara dan sebagainya.  

 

2. Salah satu skim daripada inisiatif Penjana HRDF adalah Place and 

Train yang memberi jaminan penempatan pekerjaan kepada pelatih 

setelah selesai menamatkan latihan. Kumpulan sasar yang akan dilatih 

meliputi golongan graduan, pelajar lepasan sekolah dan pekerja yang 

diberhentikan turut mendapat manfaat daripada skim ini.  

 

3. Secara keseluruhannya, peruntukan daripada PENJANA yang 

diumumkan oleh YAB Perdana Menteri Malaysia pada 5 Jun 2020 yang 

berjumlah RM250,000,000.00 akan digunakan oleh PSMB bagi 

memanfaatkan 40,000 rakyat Malaysia untuk mendapat peluang pekerjaan 

dalam tempoh masa 12 bulan. Setakat 8 Julai 2020, seramai 3,000 orang 

telah berjaya mendapat penempatan pekerjaan dengan bantuan kewangan 

diluluskan berjumlah RM15 juta dengan tawaran gaji bermula daripada 

RM1,800 sebulan. 

Sekian, terima kasih. 

 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

 

PERTANYAAN :  LISAN 

 

DARIPADA         : YB TUAN SHAHARIZUKIRNAIN BIN ABD. 

KADIR [ SETIU ] 

 

TARIKH  :  5 OGOS 2020 (RABU) 

 

SOALAN 

 

TUAN SHAHARIZUKIRNAIN BIN ABD. KADIR [ SETIU ] minta MENTERI 

SUMBER MANUSIA menyatakan mekanisme yang digunakan untuk 

mengelakkan majikan terus mengambil pekerja asing secara tidak sah 

pasca COVID-19 ini. 

JAWAPAN 

 

Tuan Yang di-Pertua, 

 

Kerajaan pada masa ini telah membekukan pengambilan pekerja 

asing baharu mengambil kira penularan wabak pandemik COVID-19 serta 

impak pandemik tersebut kepada pasaran pekerjaan negara. Tempoh ini 

akan digunakan oleh Kementerian ini untuk mengambil pendekatan “all 

out” bagi memastikan pencari kerja warganegara diserapkan dalam 

pasaran pekerjaan bagi mengurangkan kadar pengangguran.   

 

Bagi membantu industri yang memerlukan khidmat pekerja asing 

sedia ada, Kerajaan bermula 10 Jun 2020 telah menjalankan program 

pertukaran majikan bagi membolehkan majikan yang tidak dapat 

meneruskan penggajian pekerja asing mereka memindahkan pekerja 

tersebut kepada majikan baharu. Proses ini dikendalikan sepenuhnya oleh 

Jabatan Tenaga Kerja Semenanjung Malaysia dan Kementerian Dalam 

Negeri serta hanya untuk sektor pekerjaan yang sama. Pada masa yang 

sama, Kerajaan juga sedang meneliti pelbagai aspek dalam menambah 

baik pengurusan pekerja asing secara holistik. 

 

 

Sekian, terima kasih. 

 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

PERTANYAAN :  LISAN 

 

DARIPADA         : YB TUAN KESAVAN A/L SUBRAMANIAM            

[ SUNGAI SIPUT ] 

 

TARIKH  :  05 OGOS 2020 (RABU) 

 

SOALAN 

 

TUAN KESAVAN A/L SUBRAMANIAM [ SUNGAI SIPUT ] minta 

MENTERI SUMBER MANUSIA menyatakan Mengikut jangkaan Malaysian 

Employers Federation (MEF) , kadar pengangguran di Malaysia akan 

meningkat secara mendadak pada akhir tahun 2020 dan angka 

“retrenchment” dijangka meningkat dua kali ganda. Apakah langkah-

langkah pencegahan yang akan dilaksanakan oleh Kementerian untuk 

membantu pekerja-pekerja yang diberhentikan oleh majikan-majikan. 

JAWAPAN 

 

Tuan Yang di-Pertua, 

 

1. Mengikut statistik Jabatan Perangkaan Malaysia, kadar 

pengangguran semasa di negara ini iaitu bagi bulan April tahun 2020 

adalah sebanyak lima (5) peratus. Kadar pengangguran ini melonjak 

tinggi dari 3.9 peratus pada bulan Mac 2020 dan 3.3 peratus pada bulan 

Februari 2020 lantaran penutupan operasi bagi sebahagian besar 

perniagaan semasa Perintah Kawalan Pergerakan (PKP) yang 

dilanjutkan dan menyebabkan pencari kerja sukar mendapatkan 

pekerjaan pada ketika ini. 

2. Dalam tempoh COVID-19, Kementerian Sumber Manusia telah 

mengeluarkan garis panduan berhubung perintah kuarantin, 

pemberhentian kerja, kelayakan cuti dan pemeriksaan kesihatan dalam 

kalangan pekerja sepanjang COVID-19 termaktub mengikut Seksyen 60F 

dan Seksyen 60E (1B) Akta Kerja 1955.  Majikan yang gagal mematuhi 

garis panduan dalam pengendalian isu berhubung penggajian, khususnya 

membabitkan perintah kuarantin, cuti sakit dan pemberhentian kerja 

boleh dikenakan hukuman mengikut Akta Kerja 1955. 

3. Berdasarkan Seksyen 60F, majikan perlu memberikan cuti sakit 

bergaji atau kelayakan hospitalisasi sepanjang tempoh rawatan di 

hospital bagi pesakit yang disahkan mempunyai simptom jangkitan 

COVID-19. Pekerja yang diberi arahan kuarantin melebihi tempoh 

kelayakan cuti sakit atau hospitalisasi, hendaklah diberikan kemudahan 

bayaran tambahan, selain diarahkan segera mendapatkan pemeriksaan 

kesihatan atas pembiayaan majikan. 

4. Mengikut Seksyen 60E (1B) pula, pekerja yang diberi perintah 

kuarantin atau melarang pekerja datang bekerja tanpa perintah kuarantin 

atau tidak boleh dipaksa menggunakan cuti tahunan sepanjang tempoh 

berkenaan. Namun begitu, tindakan pemberhentian tidak boleh dijalankan 

oleh majikan sewenang-wenangnya. Langkah sewajarnya untuk 

mengelakkan pemberhentian pekerja disebabkan COVID-19 seperti 

disyorkan tatacara untuk keharmonian perusahaan, iaitu mengehadkan 

kerja lebih masa dan mengurangkan mengurangkan waktu bekerja 

harian, hari bekerja dalam seminggu atau mengurangkan bilangan kerja 

seminggu perlu didahulukan. Pelaksanakan pemberhentian kerja dalam 

bentuk penutupan sementara dengan menawarkan gaji berpatutan dan 

membantu mereka mendapatkan kerja sementara di tempat lain sehingga 

operasi dapat diteruskan semula. Langkah terakhir yang boleh 

dilaksanakan selepas tindakan penjimatan kos lain sudah dilaksanakan 

ialah dengan mengurangkan gaji pekerja yang dibuat secara adil di 

semua peringkat. 

5. Kementerian Sumber Manusia (KSM), melalui jabatan dan agensi di 

bawahnya  telah merangka pelbagai program dan telah dilaksanakan 

untuk membantu penempatan semula pekerjaan bagi mereka yang 

diberhentikan kerja susulan daripada impak wabak COVID-19. Antara 

iniasiatif yang dilaksanakan oleh KSM iaitu memberi keutamaan dari segi 

pekerjaan kepada pencari kerja tempatan. Semua kekosongan  jawatan  

bagi pengambilan pekerja bukan warganegara dan pegawai dagang 

mestilah diiklankan di Portal JobsMalaysia untuk tempoh 30 hari di portal  

untuk memberi keutamaan kepada warganegara terlebih dahulu sebelum 

dibenarkan untuk memohon penggajian pekerja bukan warganegara. 

6. Kerajaan mewajibkan  majikan mematuhi elemen Foreign Workers 

First Out (FWFO) selaras dengan peruntukan Seksyen 60N, Akta Kerja 

1955 dan Code Of Conduct For The Industrial Hormony. Ini bagi 

memastikan aspek berkaitan pemberhentian, perkhidmatan pekerja 

bukan warganegara mestilah ditamatkan terlebih dahulu bagi menjamin 

peluang pekerjaan kepada pencari pekerja tempatan.  

7. Kerajaan Persekutuan telah membentangkan pakej rangsangan 

ekonomi dengan jumlah dana sebanyak RM10 bilion antaranya di bawah 

program sebagai subsidi upah kepada syarikat-syarikat PKS supaya tidak 

mengambil tindakan pemberhentian pekerja. Program Pengekalan 

Pekerjaan (ERP) dan Program Subsidi Upah (PSU) yang diambil 

kerajaan untuk mengelakkan pemberhentian pekerja secara besar-

besaran. Manakala melalui Program Pembangunan Kemahiran dan 

Penempatan Pekerjaan, pelbagai inisiatif melalui peruntukan sebanyak 

RM500 juta telah dikhususkan bagi membantu latihan semula, 

keusahawanan dan penempatan pekerjaan di jalankan oleh 

Pembangunan Sumber Manusia Berhad  

8. KSM megesa agar mana-mana pencari kerja baru atau pencari kerja 

yang berhasrat untuk meningkatkan kerjaya dan warganegara yang 

kehilangan pekerjaan mendaftar dengan JobsMalaysia dan PERKESO. 

Di bawah Sistem Insuran Pekerjaan (SIP), pekerja yang hilang pekerjaan 

layak menuntut faedah berbentuk bantuan kewangan sementara, carian 

pekerjaan, penempatan pekerjaan, kaunseling kerjaya, program latihan 

dan sebagainya tertakluk kepada kelayakan di bawah Akta 800.  Bagi 

majikan-majikan yang mempunyai kekosongan pekerjaan mengunakan 

platform yang disediakan  oleh kerajaan bagi  memperolehi insentif 

pengambilan pekerjaan tempatan di bawah Pelan Jana Semula Ekonomi 

Negara (PENJANA).   

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN LIM GUAN ENG (BAGAN)  

 

TARIKH  : 5 OGOS 2020  

 

SOALAN 

 

TUAN LIM GUAN ENG [ BAGAN ] minta MENTERI DALAM NEGERI 

menyatakan tindakan ke atas pemimpin UMNO yang menyebarkan berita 

palsu bahawa anak saya ditahan di Lapangan Antarabangsa Singapura 

dengan wang tunai RM2 juta dan saya sendiri terbang ke Singapura untuk 

menyelamatkan anak saya pada bulan Februari yang lalu. 

JAWAPAN 

 

Tuan Yang Di Pertua, 

 

Kementerian Dalam Negeri tidak akan berkompromi dengan sebarang 

penyebaran berita palsu. Penyebaran ini akan ditangani dengan 

mengambilkira kepentingan keselamatan dan ketenteraman awam secara 

menyeluruh berlandaskan peruntukan undang-undang yang berkuatkuasa 

seperti Akta Hasutan 1948, Kanun Keseksaan mahupun Akta Komunikasi 

dan Multimedia 1998. Siasatan yang dijalankan oleh Polis Diraja Malaysia 

(PDRM) akan dilaksanakan secara teliti bagi memastikan tindakan yang 

diambil boleh mengelakkan penyebaran fitnah dan berita-berita palsu yang 

semakin berleluasa. 

 

Polis Diraja Malaysia (PDRM) telah membuka kertas siasatan bagi 

penyebaran berita palsu bahawa anak YB Tuan Lim Guan Eng ditahan di 

Lapangan Antarabangsa Singapura dengan wang tunai RM2 juta dan beliau 

sendiri terbang ke Singapura untuk menyelamatkan anaknya pada bulan 

Februari yang lalu . Kes ini disiasat di bawah Seksyen 505(b) Kanun 

Keseksaan berhubung kenyataan-kenyataan yang mendatangkan khianat 

awam dan 233 Akta Komunikasi dan Multimedia 1998. Siasatan telah 

lengkap dijalankan dan dimajukan kepada Jabatan Peguam Negara pada 13 

Mei 2020.  

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB DATUK HJ. JALALUDDIN B. HJ. ALIAS 

(JELEBU)  

 

TARIKH  : 5 OGOS 2020  

 

SOALAN 

 

DATO' HAJI JALALUDDIN BIN HAJI ALIAS [ JELEBU ] minta MENTERI 

DALAM NEGERI menyatakan berapa jumlah terkini warga asing yang 

berada di depoh tahanan sementara dan apakah kekangan yang dihadapi 

oleh pihak Kementerian dalam urusan penghantaran pulang warga asing ini. 

JAWAPAN 

 

Tuan Yang Di Pertua, 

 

Untuk makluman Ahli Yang Berhormat, jumlah tahanan warga asing di 14 

buah Depot Tahanan Imigresen di seluruh negara yang direkodkan oleh 

Jabatan Imigresen Malaysia (JIM) pada 2 Julai 2020 adalah seramai 15,281 

orang. 

 

Antara cabaran utama yang dihadapi oleh Kementerian Dalam Negeri (KDN) 

dan Jabatan Imigresen Malaysia (JIM) dalam menguruskan penghantaran 

pulang adalah untuk mendapatkan peruntukan bagi membiayai urusan 

tersebut. Lazimnya, kos logistik tahanan yang akan dihantar pulang ke 

negara asal adalah ditanggung sendiri oleh tahanan, majikan, ahli keluarga, 

pihak kedutaan atau Pertubuhan Bukan Kerajaan (NGO).  

 

Kementerian Dalam Negeri (KDN) turut berdepan dengan cabaran untuk 

mendapatkan kerjasama daripada kedutaan asing bagi memperaku 

kerakyatan dan mengeluarkan pasport atau dokumen perjalanan kepada 

tahanan di Depot Tahanan Imigresen atas faktor kekurangan bukti 

penentuan taraf kewarganegaraan. Selain itu, kekangan yang dihadapi 

termasuklah proses pendakwaan yang berlarutan dan keperluan tahanan 

sebagai saksi bagi kes-kes pendakwaan lain yang sedang berjalan.  

 PEMBERITAHUAN PERTANYAAN LISAN DEWAN RAKYAT  

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

PERTANYAAN :  LISAN 

 

DARIPADA         : YB DATO' SERI MAHDZIR BIN KHALID 

[ PADANG TERAP ]  

 

TARIKH  :  5 OGOS 2020 (RABU) 

 

SOALAN 

 

DATO' SERI MAHDZIR BIN KHALID [ PADANG TERAP ] minta 

MENTERI SUMBER MANUSIA menyatakan statistik terkini individu yang 

kehilangan pekerjaan dalam tempoh perlaksanaan Perintah Kawalan 

Pergerakan (PKP) dan statistik laporan pekerja terhadap majikan yang 

gagal mematuhi syarat penerima dana program Pengekalan Pekerja (ERP) 

serta apakah tindakan yang diambil oleh Kementerian bagi mengatasi 

masalah ini. 

 

JAWAPAN 

 

Tuan Yang di-Pertua, 

 

1. Pandemik COVID-19 telah memberi impak besar kepada ekonomi 

global keseluruhannya termasuk di Malaysia.  

 

2. Penularan wabak COVID-19 telah memberi impak kepada landskap 

pasaran pekerjaan di Malaysia yang melibatkan pemberhentian kerja 

dalam pelbagai sektor.  

3. Untuk makluman Ahli-Ahli Dewan Yang Mulia ini, berdasarkan rekod 

pemberhentian sehingga 17 Julai 2020, sebanyak 62,247 kes kehilangan 

pekerjaan telah dilaporkan di bawah Sistem Insurans Pekerjaan.  

 

Pecahan mengikut sektor-sektor pekerjaan utama terkesan yang terlibat 

adalah seperti berikut: 

• Sektor Pembuatan sebanyak 14,281 atau 23%. 

• Sektor Penginapan dan Aktiviti Perkhidmatan Makanan dan 

Minuman sebanyak 79,898 atau 16%. 

• Sektor Perdagangan Borong dan Runcit sebanyak 8,543 atau 

14%.  

• Selebihnya adalah melibatkan lain-lain sektor. 

 

4. Sehingga 17 Julai 2020, sebanyak 314,423 majikan dan 2.546 juta 

pekerja yang telah menerima manfaat daripada bantuan Program Subsidi 

Upah (PSU) melibatkan pembayaran sejumlah RM7.823 bilion. 

 

Manakala di bawah ERP, Sehingga 17 Julai 2020, Sebanyak 32,383 

majikan dan 339,780 pekerja telah menerima manfaat menerusi ERP yang 

melibatkan bayaran sebanyak RM207.6 juta.  

Tuan Yang di-Pertua, 

 

5. Berhubung isu yang dibangkitkan oleh YB Padang Terap, 

berdasarkan rekod yang diterima sehingga 17 Julai 2020 oleh PERKESO, 

sebanyak 87 kes aduan telah direkodkan di bawah Program Pengekalan 

Pekerjaan (ERP) terhadap majikan yang mengingkari terma dan syarat 

ERP kerana tidak menyalurkan bantuan yang diterima kepada pekerja 

yang layak di bawah program ini.  

6. Untuk makluman Ahli Dewan Yang Mulia ini, bagi permohonan yang 

telah diberi kelulusan dan dibuat pembayaran, senarai nama majikan telah 

dipaparkan di laman web PERKESO untuk tujuan semakan para pekerja 

dan untuk membolehkan mereka membuat aduan sekiranya tidak berpuas 

hati terhadap majikan mereka.  

 

7. Sehubungan dengan itu, sekiranya aduan diterima, tindakan yang 

boleh diambil oleh Kementerian saya melalui PERKESO adalah seperti 

berikut: 

 

(i) Menyenarai hitamkan majikan tersebut; 

(ii) Proses pembayaran untuk bulan berikutnya akan dihentikan; 

(iii) Pengesahan aduan dan laporan polis akan dibuat bagi kes 

penyalahgunaan Program Subsidi Upah.  

 

8. Saluran Kaunter Khidmat Pelanggan serta Talian Khas berkenaan 

PSU dan ERP turut diwujudkan bagi menyediakan perkhidmatan serta 

menangani urusan berkaitan permohonan dan aduan. PERKESO turut 

mewujudkan task force khas untuk mengawal selia semua permohonan 

dan aduan-aduan berkaitan bagi memastikan pematuhan majikan-majikan 

yang menerima subsidi ini memenuhi terma dan syarat yang ditetapkan.  

 

9. Kementerian melalui PERKESO telah pun menghubungi majikan 

terbabit dan akan mengambil tindakan susulan atas kesemua majikan 

tersebut.  

 

Sekian, terima kasih. 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN PANG HOK LIONG (LABIS)  

 

TARIKH  : 5 OGOS 2020 ( RABU ) 

 

SOALAN 

 

TUAN PANG HOK LIONG [ LABIS ] minta MENTERI DALAM NEGERI 

menyatakan punca tangga pasport Malaysia paling berkuasa di dunia jatuh 

ke tangga 13 pada tahun 2020. 

JAWAPAN  

 

Tuan Yang Di Pertua, 

 

 Untuk makluman Ahli Yang Berhormat, penarafan tahap berkuasa 

pasport sesebuah negara di dunia adalah berdasarkan kepada Laporan 

Indeks Pasport Henley dan Laporan Mobiliti Global. Kedua-dua laporan 

berkenaan menganalisa beberapa kriteria secara terperinci bagi 

menentukan kedudukan pasport sesebuah negara. Ini termasuklah jumlah 

negara yang boleh dikunjungi tanpa memerlukan visa, syarat visa yang 

dikenakan kepada pasport berkenaan dan ciri-ciri keselamatan pasport.  

 

 Pada tahun 2020, Pasport Malaysia Antarabangsa (PMA) boleh 

digunakan untuk mengunjungi 178 buah negara tanpa keperluan visa dan 

ini meletakkan Pasport Malaysia Antarabangsa (PMA) di kedudukan semasa 

iaitu tangga ke-14 berbanding 199 pasport negara lain yang dinilai. 

Kedudukan Pasport Malaysia Antarabangsa (PMA) ini boleh ditingkatkan 

melalui Perjanjian Bersama Penghapusan Visa (Separa) antara Kerajaan 

Malaysia dengan negara-negara berkaitan. Walau bagaimanapun, sebarang 

cadangan keperluan visa atau penghapusan visa dengan negara lain perlu 

memberi keutamaan kepada aspek keselamatan serta kajian mengenainya 

perlu dilakukan secara timbal balas (reciprocal) melalui Kementerian Luar 

Negeri (KLN). 

PERTANYAAN-PERTANYAAN LISAN 

 DEWAN  RAKYAT MESYUARAT KEDUA 

PENGGAL KETIGA, PARLIMEN KEEMPAT BELAS 

 

 

 

PERTANYAAN : LISAN  

 

 

DARIPADA  : PUAN JUNE LEOW HSIAD HUI  

[ HULU SELANGOR] 

 

TARIKH   : 5 OGOS 2020 

 

 

SOALAN  

 

Minta MENTERI PEMBANGUNAN USAHAWAN DAN KOPERASI 

menyatakan usaha Kementerian bagi membantu dan membimbing 

usahawan muda yang terkesan akibat pandemik COVID-19 dan golongan 

muda yang ingin memulakan perniagaan ketika penularan wabak COVID-

19. 

 

 

JAWAPAN 

 

Tuan Yang di-Pertua, 

 

1. Kementerian Pembangunan Usahawan dan Koperasi (MEDAC)  

dan agensi-agensi di bawahnya iaitu TEKUN Nasional, SME Corp., SME 

Bank, Bank Rakyat, UDA Holding, Perbadanan Nasional Berhad (PNS), 

Institut Keusahawanan Negara (INSKEN), Institut Koperasi Malaysia 

(IKM) dan Suruhanjaya Koperasi Malaysia (SKM) telah melaksanakan 

beberapa insiatif bagi memastikan usahawan terutamanya golongan 

muda mampu bertahan dalam menghadapi impak COVID-19. 

• Antara insiatif yang diambil dan dilaksanakan oleh MEDAC 

menerusi agensi-agensi di bawah kementerian adalah melalui 

penyediaan pembiayaan kepada usahawan, penangguhan 

bayaran balik atau moratorium pinjaman, latihan serta 

bimbingan keusahawanan secara dalam talian dan 

pelaksanaan program berimpak tinggi. 

 

2. Antara program-program yang dilaksanakan oleh Kementerian  dan 

Agensi bagi membantu dan membimbing usahawan muda yang terkesan 

akibat penularan wabak COVID-19 di samping meningkatkan penyertaan 

golongan muda untuk menceburi bidang keusahawanan adalah seperti 

berikut: 

 

(i) Technopreneurship Programs for Fresh Graduate  

Program ini merupakan program rintis kerjasama di antara 

MEDAC dan MTDC bagi membangunkan kemahiran dan 

pengetahuan golongan muda yang terdiri daripada graduan 

IPT berkenaan teknologi 4.0 dan seterusnya berpotensi 

memberi peluang pekerjaan dan peluang kepada golongan 

muda berumur sehingga 25 tahun bagi menceburi bidang 

keusahawanaan teknologi (technopreneurship). Program ini 

mensasarkan penyertaan sebanyak 600 peserta dari 

kalangan graduan dan bakal graduan.  

 

(ii) Tunas Usahawan Belia Bumiputra (TUBE) 

Program Tunas Usahawan Belia Bumiputera (TUBE) di 

bawah SME Corp. merupakan inisiatif bagi menggalakkan 

golongan muda khususnya Bumiputera bagi menceburi 

bidang perniagaan. Bagi pelaksanaan tahun 2020-2021, 

program ini dijangka akan melahirkan sekurang-kurangnya 

900 usahawan baharu (mendaftarkan perniagaan apabila 

tamat program) dan mewujudkan 1,000 peluang pekerjaan 

baharu.  

 

(iii) Mobilepreneur 

MEDAC melalui TEKUN Nasional juga turut menyokong 

perkembangan ekonomi gig di dalam ekosistem ekonomi 

negara dengan mewujudkan program TEKUN Mobilepreneur 

bagi membantu individu khususnya golongan muda yang 

terkesan daripada wabak COVID-19 yang menyediakan 

pembiayaan khusus kepada individu yang berminat untuk 

melaksanakan perkhidmatan penghantaran dengan 

kerjasama syarikat penghantaran seperti GrabFood, Food 

Panda, BungkusIT dan lain-lain dengan pembiayaan 

maksimum adalah sehingga RM10,000 sebagai modal kerja, 

membaiki dan membeli motosikal.  

 

3. MEDAC turut melaksanakan kerjasama strategik rentas 

Kementerian bersama Kementerian Belia dan Sukan (KBS) bagi 

mewujudkan peluang keusahawanan kepada golongan muda yang ingin 

memulakan perniagaan ketika penularan wabak COVID-19. Antara 

pelaksanaan inisiatif yang dirancang adalah: 

 

(i) New Gen Entrepreneur Online Bootcamp (N-Gene); 

 

(ii) Angsana Online “UDA Digital Mall”; dan 

 
(iii) Program Usahawan Belia Francais (YOUNITY)  

 

4. Di samping itu, Kementerian melalui portal MyAssist akan 

menyediakan bimbingan perniagaan dalam talian kepada usahawan 

termasuk usahawan muda serta meningkatkan akses kepada  informasi 

dan kemudahan serta fasilitasi keusahawanan. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KETIGA, 
PARLIMEN KEEMPAT BELAS 

 
 
  
PERTANYAAN : LISAN 

 

DARIPADA : PUAN NOORITA BINTI SUAL [ TENOM ]  
 

TARIKH : 5 OGOS 2020 (RABU) 
 

   
SOALAN 

 

minta MENTERI PEMBANGUNAN LUAR BANDAR menyatakan 

apakah status terkini Projek Jalan Ulu Tomani Tenom, Sabah, adakah 

masih diteruskan. Jika ya adakah masih diteruskan oleh kontraktor 

yang dipilih secara tender terbuka semasa Kerajaan PH. Jika tidak, 

mengapa.  

 

 

JAWAPAN  

 

Tuan Yang di-Pertua,  

 

Untuk makluman Yang Berhormat, Projek Membina Jalan Ulu Tomani, 

Tenom, Sabah telah diluluskan di bawah Rancangan Malaysia 

Kesebelas, Rolling Plan Ketiga (RMKe-11, RP3) Tahun 2018 dengan 

kos sebanyak RM189 juta. Pelaksanaan projek masih diteruskan dan 

status terkini adalah di peringkat perolehan.  

PEMBERITAHUAN PERTANYAAN LISAN DEWAN RAKYAT
MESYUARAT KEDUA, PENGGAL KETIGA

PARLIMEN KEEMPAT BELAS

PERTANYAAN : LISAN

DARIPADA : YB TUAN TENGKU ZULPURI SHAH BIN
RAJA PUJI

KAWASAN : RAUB

TARIKH : 05 OGOS 2020 (RABU)

SOALAN NO. 36

minta MENTERI KERJA RAYA menyatakan status progress, 'Milestone'

dan 'Time frame' projek Lebuh Raya Central Spine Road di Parlimen

Raub.

2

JAWAPAN

Tuan Yang Di-Pertua, 

 

Untuk makluman Ahli Yang Berhormat, Projek Central Spine Road (CSR)

dari Kuala Krai, Kelantan ke Simpang Pelangai, Pahang sepanjang

346.9km telah pun dimulakan secara berperingkat dalam Rancangan

Malaysia Kesembilan (RMKe-9) dan dibahagikan kepada enam (6) pakej

utama iaitu:

 

1) Pakej 1: Kuala Krai ke Jambatan Sungai Lakit, Kelantan (47km);

 

2) Pakej 2: Jambatan Sg. Lakit ke Gua Musang, Kelantan (59.6km);

 

3) Pakej 3: Gua Musang ke Kg. Relong, Kuala Lipis, Pahang (93.8km);

 

4) Pakej 4: Kg. Relong, Kuala Lipis ke Raub, Pahang (45km);

 

5) Pakej 5: Raub ke Bentong, Pahang (54km); dan

 

6) Pakej 6: Bentong ke Simpang Pelangai, Pahang (47.5km).

 

Projek CSR dilaksanakan secara berperingkat berdasarkan keutamaan

kepada aspek keselamatan, kesesakan lalu lintas dan kesinambungan

jajaran. Sehingga kini, jajaran sepanjang 224km telah diluluskan untuk

pelaksanaan iaitu 165.1km di Negeri Pahang (Pakej 3, 4 dan 5) dan

58.9km di Negeri Kelantan (Pakej 2 dan 3). Terdapat satu Seksyen di

kawasan Bentong, Pahang yang telah siap pada Oktober 2018 iaitu

Seksyen 5C1 dari Kampung Asap ke Kampung Sertik sepanjang 5.78km.

Status projek-projek lain yang telah diluluskan di kawasan Raub ke

Bentong Pahang adalah dalam peringkat pembinaan seperti berikut:

i) Seksyen 4C dari Sega Lama ke Kuala Dong sepanjang 5.8km dan

Seksyen 4D dari Kuala Dong ke Kampung Tanah Bercangkul sepanjang

13.6km baru sahaja dimulakan pembinaan pada 29 Jun 2020 dan

dijadualkan siap pada Jun 2023;

 

ii) Seksyen 5A Raub Bypass sepanjang 9.6km yang telah dimulakan pada

Jun 2019 dan dijadualkan siap pada Jun 2022. Kemajuan semasa adalah

sebanyak 9.7%;

 

iii) Seksyen 5B dari Kampung Orang Asli Sungai Chandan ke Kampung

Asap sepanjang 16km yang telah dimulakan pada Mac 2018 dan

dijadualkan siap pada Mac 2020. Kemajuan semasa adalah sebanyak

57%; dan

 

iv) Seksyen 5C2 dari Kampung Asap ke Kampung Sertik dan Seksyen 5D

Bentong Bypass sepanjang 22.7km yang telah dimulakan pada April 2016

dan dijadualkan siap pada September 2020. Kemajuan semasa adalah

sebanyak 95%.

 

Sekian, terima kasih.

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KETIGA, 

PARLIMEN KEEMPAT BELAS  

 

 

PERTANYAAN :   LISAN 

 

DARIPADA : DATO' SRI HAJAH ROHANI BINTI HAJI 

ABDUL KARIM [ BATANG LUPAR ] 

 

TARIKH :  5 OGOS 2020 (RABU) 

 

SOALAN  

 

DATO' SRI HAJAH ROHANI BINTI HAJI ABDUL KARIM [ BATANG 

LUPAR ] minta MENTERI PERDAGANGAN DALAM NEGERI DAN HAL 

EHWAL PENGGUNA menyatakan bagaimanakah pihak Kementerian 

dapat memastikan tiada kenaikan harga barangan keperluan asas 

berlaku di peringkat rantaian pengeluar, pengilang, pemborong atau 

peruncit yang seterusnya membebankan pengguna terutamanya dalam 

situasi negara dan dunia berdepan dengan pandemik covid 19.   

 

JAWAPAN 

 

Yang di-Pertua, 

 

Bagi memastikan harga barangan terus terkawal Kementerian telah 

menggerakkan 2,300 Pegawai Penguat Kuasa di seluruh Negara bagi 

menjalankan penguatkuasaan dalam memantau aktiviti 

memanipulasi harga melalui penguatkuasaan di bawah Akta 

Kawalan Harga Dan Antipencatutan (AKHAP) 2011. Antara tindakan 

yang dilaksanakan bagi mrmastikan kestabilan harga barangan: 

 

i. Pemantauan dan penguatkuasaan yang lebih agresif meliputi 

seluruh rantaian pengedaran dan pembekalan barangan dan 

perkhidmatan di seluruh negara. Bermula daripada 18 Mac 2020 

sehingga 30 jun 2020 Sejumlah 96,648 premis perniagaan telah 

diperiksa yang merangkumi pelbagai jenis perniagaan seperti 

kedai runcit, pasaraya, pasar awam, kedai makan, kedai kek 

dan roti, kedai pakaian, bengkel kenderaan dan lain-lain 

premis. Daripada jumlah pemeriksaan tersebut, sebanyak 2,157 

kes telah dihasilkan di bawah pelbagai akta dengan nilai 

rampasan berjumlah RM55,959,149.00. Manakala sebanyak 

1,716 kes telah dikompaun sepanjang tempoh PKP/PKPB/PKPP 

ini dengan kutipan kompaun berjumlah RM946,750.00. 

 

ii. Penguatkuasaan Akta Kawalan Harga Dan Antipencatutan 

(AKHAP 2011) dengan pengeluaran notis pengesahan 

maklumat harga atau caj bagi perkhidmatan dan notis bertulis 

di bawah Seksyen 21 AKHAP 2011 untuk mengesan sama ada 

kenaikan harga tersebut adalah mengikut perundangan yang 

ditetapkan. Secara keseluruhannya, sebanyak 3,594 notis telah 

dikeluarkan terhadap pengeluar, pemborong dan peruncit 

barangan termasuk pengusaha perkhidmatan di seluruh 

negeria sepanjang pelaksanaan PKP hingga PKPP melalui: 

 
- pemeriksaan harian bagi empat (4) kluster barangan 

keperluan utama terdiri daripada makanan kering, barangan 

basah, minuman serta barangan kebersihan dan kesihatan 

yang telah dimulakan pada 15 April 2020 .  

 

- penguatkuasaan di bawah OPS CATUT 7.0 (Dandanan Dan 

Gunting Rambut) bermula pada 10 Jun 2020 dengan 

mensasarkan kepada penyedia perkhidmatan tersebut di 

seluruh negeri. 

 

- pemantauan terhadap harga barangan peralatan pelindung 

diri bermula 17 Jun 2020 yang terdiri daripada hand sanitizer 

(pembasmi kuman), apron pakai buang (iaitu disposable hair 

cutting apron dan disposable hair cutting cape cloth), 

disposable glove dan alat pengukur suhu badan di peringkat 

pembekalan barangan hingga peruncit. 

 

- pemeriksaan di peringkat pembekalan barangan iaitu 

peringkat peruncit di pasar-pasar awam dan pemborong 



NO SOALAN : 37 

ayam pedaging di seluruh negera bermula pada 18 Jun 2020 

bagi tujuan mendapatkan maklumat harga dan kos dari 

tempoh selepas berakhirnya Pelaksanaan Skim Harga 

Maksimum Musim Perayaan (SHMMP) Hari Raya Puasa 

2020. 

 

iii. Pemeriksaan penandaan tanda harga di bawah Perintah 

Kawalan Harga (Penandaan Harga oleh Penjual Runcit) 1993 

yang mewajibkan peniaga meletak tanda harga ke atas 

barangan yang dijual. Sejumlah 27,940 pemeriksaan tanda harga 

telah dijalankan di seluruh negara dan sebanyak 353 kes tiada 

tanda harga telah tindakan diambil. Daripada jumlah kes tersebut 

sebanyak 188 kes telah dikompaun dengan nilai kompaun 

RM177,800.00. 

 

iv. Melaksanakan tiga (3) Skim Harga Maksimum Musim 

Perayaan (SHMMP) iaitu Skim Harga Maksimum Musim 

Perayaan Hari Raya Puasa, Pesta Kaamatan dan Hari Gawai 

2020.  Sepanjang pelaksanaan skim tersebut, sebanyak 33,238 

pemeriksaan telah dijalankan ke atas premis-premis di seluruh 

negara. Hasil daripada tindakan pemeriksaan ini, sebanyak 147 

tindakan undang-undang telah dikenakan iaitu 32 kes melebihi 

harga maksimum dan 115 kes tiada tanda harga  melibatkan 

keseluruhan nilai sitaan RM18,718.00 dan kompaun 

RM308,500.00. 

 

v. Mengadakan program libat urus untuk memberi penjelasan, 

khidmat nasihat dan kerjasama bersama peniaga dalam 

memahami dan mematuhi undang-undang yang dikuatkuasakan. 

 
vi. Meningkatkan keberadaan (omnipresence) pegawai-pegawai 

penguat kuasa di lokasi yang menjadi tumpuan pengguna bagi 

mewujudkan ruang persekitaran perniagaan yang selamat dan 

beretika. 

 

vii. Menangani pertanyaan dan penyelesaian aduan rakyat dengan 

lebih cepat dan pantas dengan menyediakan Skuad Tindakan 

Aduan dan Resolusi Pengguna (STAR). 

viii. Menyediakan aduan melalui pelbagai saluran sedia ada di 

Kementerian seperti aplikasi whatsapp KPDNHEP 019-2794317, 

Portal E-Aduan, aplikasi telefon pintar Ez Adu, talian hotline 

KPDNHEP 1-800-886-800 dan hadir sendiri ke mana-mana 

pejabat / cawangan KPDNHEP yang berhampiran.         

 

Sekian, terima kasih. 

1

PEMBERITAHUAN PERTANYAAN LISAN DEWAN RAKYAT
MESYUARAT KEDUA, PENGGAL KETIGA

PARLIMEN KEEMPAT BELAS

PERTANYAAN : LISAN

DARIPADA : YB TUAN LARRY SOON@LARRY SNG WEI
SHIEN

KAWASAN : JULAU

TARIKH : 05 OGOS 2020 (RABU)

SOALAN NO. 38

minta MENTERI KERJA RAYA menyatakan sebab Lebuh Raya Pan

Borneo dibina menurut piawaian JKR R3 berbanding piawaian JKR R5

seperti lebuh raya di Semenanjung Malaysia dan sejauh manakah

penularan wabak COVID-19 memberi kesan terhadap pembinaan Lebuh

Raya Pan Borneo.

JAWAPAN

Tuan Yang Di-Pertua,

 

Untuk makluman Ahli Yang Berhormat, projek Lebuh Raya Pan Borneo

Sarawak kini sedang dilaksanakan secara konvensional dengan

kerjasama JKR Sarawak susulan daripada penamatan Perjanjian Rakan

Pelaksana Projek (Project Delivery Partner Agreement – PDPA).

 

Untuk makluman Ahli Yang Berhormat, Lebuh Raya Pan Borneo memang

menggunakan spesifikasi JKR R5 dari awal pelaksanaan. Walaupun

berlaku penamatan PDPA dan pertukaran model pelaksanaan, skop kerja

dan spesifikasi sedia ada masih dikekalkan. 

 

Sama seperti projek-projek Kerajaan lain, wabak Covid-19 telah memberi

sedikit sebanyak kesan ke atas kemajuan kerja pembinaan Projek Lebuh

Raya Pan Borneo Sarawak. Walau bagaimanapun, mitigation plan dan

tindakan susulan sedang dilaksanakan bagi memastikan kelancaran dan

kelangsungan projek Lebuh Raya Pan Borneo Sarawak sebagai

pemangkin pembangunan sektor sosio-ekonomi, perindustrian serta

pelaburan di sepanjang jajaran projek tersebut. 

 

Sekian, terima kasih.

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN LIM LIP ENG (KEPONG)  

 

TARIKH  : 5 OGOS 2020  

 

 

SOALAN 

 

TUAN LIM LIP ENG [ KEPONG ] minta MENTERI DALAM NEGERI 

menyatakan status penubuhan Suruhanjaya Bebas Aduan Dan Salah Laku 

Polis (IPCMC) dan sama ada anggota polis yang bertugas diwajibkan untuk 

memasang kamera video jenis “bodycam”. 

 

 

JAWAPAN 

 

Tuan Yang Di Pertua, 

 

Mesyuarat Jemaah Menteri pada 1 April 2020 bersetuju supaya 

tanggungjawab RUU IPCMC diserahkan kepada Kementerian Dalam Negeri 

(KDN). Selaras dengan keputusan Jemaah Menteri, KDN telah mengambil 

inisiatif dengan menubuhkan sebuah Jawatankuasa Khas Kajian (JKK) yang 

turut dianggotai oleh wakil Polis Diraja Malaysia (PDRM). Rang undang-

undang baharu ini dicadang untuk dibentangkan di sesi Dewan Rakyat 

setelah mendapat persetujuan Jemaah Menteri. 

 

Berhubung perancangan penggunaan “body camera”, buat masa ini, 

Kerajaan sedang membuat kajian keperluan dan peruntukkan yang terlibat 

sebelum keputusan dasar dapat dibuat.  

PEMBERITAHUAN PERTANYAAN LISAN DEWAN RAKYAT 

MESYUARAT KETIGA, PENGGAL KEDUA 

PARLIMEN KEEMPAT BELAS 

 

 

PERTANYAAN  :  LISAN 

 

DARIPADA  : DATO’ NGEH KOO HAM [ BERUAS ] 

 

TARIKH   : 5 OGOS 2020 [ RABU ] 
 

 

SOALAN  

 

Minta MENTERI PERUMAHAN DAN KERAJAAN TEMPATAN 

menyatakan sama ada tempat pelupusan sampah di Teluk Mengkudu, 

daerah Manjung, Perak telah menepati semua piawaian dan kalau tidak, 

apakah langkah-langkah yang akan diambil untuk ia ditambah baik bagi 

mematuhi semua piawaian yang berkenaan. 

JAWAPAN 

  

Yang di-Pertua, 

 

1. Untuk makluman Yang Berhormat, Akta Pengurusan Sisa Pepejal 

dan Pembersihan Awam 2007 (Akta 672) tidak dikuatkuasakan          di 

negeri Perak, maka pengurusannya adalah di bawah tanggungjawab 

Pihak Berkuasa Tempatan (PBT) dan Kerajaan Negeri. Berdasarkan 

penelitian Kementerian Perumahan dan Kerajaan Tempatan (KPKT), 

didapati bahawa tapak pelupusan yang dibangunkan oleh PBT tersebut 

tidak menepati kriteria tapak pelupusan sanitari serta tidak mendapatkan 

kelulusan Kajian Impak Alam Sekeliling (EIA) oleh Jabatan Alam Sekitar 

(JAS).  

 

2. KPKT telah memaklumkan kepada Majlis Perbandaran Manjung 

(MPM) melalui surat bertarikh 27 September 2018 memohon pihak MPM 

untuk mengenal pasti tapak yang lebih bersesuaian bagi melupuskan 

sisa pepejal dari kawasan perbandaran Manjung dan tapak tersebut 

perlu melepasi kriteria-kriteria yang ditetapkan oleh JAS. Sehingga kini, 

KPKT masih belum menerima cadangan tapak pelupusan yang 

bersesuaian daripada pihak MPM. KPKT berpandangan bahawa tapak 

pelupusan yang dibangunkan oleh PBT sebaiknya mematuhi semua 

kriteria tapak pelupusan sanitari iaitu dilengkapi dengan sistem kawalan 

pencemaran air bawah tanah seperti liner serta sistem pengurusan gas 

tapak pelupusan dan sistem pengurusan air larut resap termasuk loji 

rawatan air larut resap bagi memastikan pencemaran alam sekitar tidak 

berlaku. 

 

 

Sekian, terima kasih.  

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KEDUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : TUAN AHMAD FAHMI BIN MOHAMED FADZIL 

  [ LEMBAH PANTAI ]  

 

TARIKH  : 5 OGOS 2020 ( RABU ) 

 

SOALAN 

 

TUAN AHMAD FAHMI BIN MOHAMED FADZIL [ LEMBAH PANTAI ] minta 

MENTERI DALAM NEGERI menyatakan langkah-langkah yang sedang dan 

akan diambil Kerajaan untuk memastikan kebajikan anggota Polis Diraja 

Malaysia bukan sahaja terjamin malah bertambah baik. 

 

JAWAPAN 

 

Tuan Yang Di Pertua, 

 

Polis Diraja Malaysia (PDRM) melalui Kementerian Dalam Negeri 

(KDN) sentiasa meneliti dan membuat kajian secara berterusan bagi 

menambahbaik skim perkhidmatan, elaun-elaun serta kemudahan lain untuk 

membantu anggota-anggota PDRM terutama yang berpangkat rendah 

dalam menangani kos sara hidup yang kian meningkat.  

 

Antara tindakan yang telah diambil bagi tujuan menjaga kebajikan dan 

mengurangkan bebanan anggota PDRM adalah seperti berikut: 

 

(i) Dalam memberikan keselesaan dan mengurangkan kos sewa rumah 

yang tinggi terutama di bandar-bandar besar, dalam tahun ini PDRM 

telah diberikan peruntukan untuk menyelenggara kuarters kediaman 

dan pembaikan pejabat serta kemudahan lain. Selain itu, peruntukan di 

bawah Pakej Rangsangan Ekonomi diperuntukan kepada PDRM bagi 

tujuan pembaikan fasiliti, lokap, pos dan jeti Pasukan Gerak Am (PGA), 

PDRM; 

 

(ii) Dalam memastikan kesihatan anggota sentiasa di tahap yang baik, 

pihak PDRM telah mendirikan Pusat Saringan Kesihatan (PSK) sebagai 

projek perintis di Bukit Aman untuk membolehkan anggota 

mendapatkan rawatan awal atau merawat penyakit yang bukan kronik. 

Projek ini dilaksanakan bertujuan bagi mengurangkan kos perubatan 

kepada anggota di samping kemudahan rawatan percuma yang 

diterima di hospital Kerajaan. Antara pemeriksaan yang dijalankan di 

PSK adalah pemeriksaan berat badan, tekanan darah, kandungan gula 

dalam darah, pap smear dan konsultasi doktor. Langkah ini dapat 

mengurangkan kebergantungan kepada klinik swasta untuk 

mendapatkan rawatan. Inisiatif ini akan dikemukakan kepada Kerajaan 

untuk diperluaskan ke seluruh negara pada masa hadapan; 

 

(iii) Selain PSK, PDRM turut menyediakan pusat hemodialisis kepada 

anggota PDRM yang menghidap sakit buah pinggang dan rawatan yang 

diberikan adalah secara percuma; 

 

(iv) PDRM menyediakan TASKA di tempat kerja dan di kompleks 

perumahan PDRM bagi mengurangkan kos penjagaan anak-anak. Di 

samping itu juga, rumah transit turut disediakan untuk keluarga yang 

mengiringi pesakit di hospital; 

 

(v) PDRM turut menyediakan bantuan kepada anak-anak yatim, anak 

kurang upaya (OKU), bantuan pelajaran, hadiah perkahwinan dan 

bantuan khairat kematian melalui tabung kebajikan PDRM dan tabung-

tabung lain yang ada dalam PDRM; dan 

 

(vi) PDRM juga turut menyediakan perkhidmatan pengangkutan pergi dan 

balik ke sekolah untuk anak-anak pegawai dan anggota PDRM secara 

percuma. 

PEMBERITAHUAN PERTANYAAN LISAN DEWAN RAKYAT 

MESYUARAT KETIGA, PENGGAL KEDUA 

PARLIMEN KEEMPAT BELAS 

 

 

PERTANYAAN  :  LISAN 

 

DARIPADA  : TUAN CHOW KON YEOW [ TANJONG ] 

 

TARIKH   : 5 OGOS 2020 [ RABU ] 
 

 

SOALAN  

 
 
Minta MENTERI PERUMAHAN DAN KERAJAAN TEMPATAN 
menyatakan sama ada Kementerian memberi insentif kepada Kerajaan 
Negeri yang melaksanakan pengurusan sisa kepada tenaga, jika 
tidak mengapa. Adakah Kerajaan Pusat sedia membenarkan Kerajaan 
Negeri yang ingin terima pakai Akta 672 melantik kontraktor mereka 
masing-masing untuk mengoperasikan tapak pelupusan. 

JAWAPAN 

 

Tuan Yang di-Pertua,  

 

1. Untuk makluman Yang Berhormat, pada masa ini tiada sebarang 

insentif yang diberikan kepada Kerajaan Negeri untuk melaksanakan 

projek pembinaan fasiliti pengurusan sisa pepejal berkonsepkan waste 

to energy (WtE). Namun demikian, Kementerian Perumahan dan 

Kerajaan Tempatan (KPKT) telah mendapatkan kuota dari Kementerian 

Tenaga dan Sumber Asli (KeTSA) bagi tujuan penjualan tenaga yang 

terhasil dari WtE ini. Dengan adanya kuota ini, ia dapat membantu 

mengurangkan kadar tipping fees yang perlu dibayar oleh Kerajaan 

persekutuan mahupun Kerajaan Negeri.  

 

2. Sekiranya Kerajaan Negeri ingin menguatkuasakan Akta 

Pengurusan Sisa Pepejal dan Pembersihan Awam (Akta 672), semua 

tanggungjawab pengurusan sisa pepejal dan pembersihan awam akan 

diambil alih sepenuhnya oleh Kerajaan Persekutuan termasuklah 

pelantikan kontraktor bagi pengurusan sisa pepejal dan pembersihan 

awam. Oleh yang demikian sekiranya Kerajaan Negeri ingin melantik 

kontraktor dan operator bagi menguruskan tapak pelupusan setelah 

penerimaan Akta 672, pelantikan tersebut hendaklah dirujuk kepada 

Kerajaan Persekutuan terlebih dahulu. Berdasarkan Akta 672, mana-

mana syarikat yang ingin mengusaha atau melaksanakan perkhidmatan 

pengurusan sisa pepejal dan pembersihan awam perlulah mendapatkan 

kelulusan membina dan lesen mengoperasi fasiliti pengurusan sisa 

pepejal. 

 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT
MESYUARAT KEDUA, PENGGAL KETIGA

PARLIMEN KEEMPAT BELAS

PERTANYAAN : LISAN

DARIPADA : YB DATO' WIRA MOHD ANUAR BIN MOHD
TAHIR

KAWASAN : TEMERLOH

TARIKH : 05 OGOS 2020 (RABU)

SOALAN NO. 43

minta MENTERI KERJA RAYA menyatakan adakah Kerajaan

Persekutuan akan mengaktifkan kuasa Force Majeure untuk memberi

'Lanjutan Tempoh Kontrak' kepada projek-projek Kerajaan Persekutuan

yang terhenti akibat PKP sepertimana baru-baru ini Kerajaan Negeri Johor

telah mengumumkan pemberian 56 hari tempoh Lanjutan Kontrak kerana

projek-projek telah terhenti akibat COVID-19 dan Perintah Kawalan

Pergerakan (PKP).

JAWAPAN

Tuan Yang Di-Pertua,

 

Untuk makluman Ahli Yang Berhormat, Kerajaan melalui Pekeliling

Perbendaharan PK 2.4 te lah member i  panduan kepada

Kementerian/Jabatan kaedah untuk mengeluarkan Lanjutan Masa (EOT)

bagi kontrak yang terkesan dengan penguatkuasaan PKP. Menurut

perenggan 3.1 kepada PK 2.4, EOT yang disebabkan oleh PKP boleh

diberikan secara automatik dan diluluskan di peringkat Pegawai

Penguasa/ Pengarah Projek (P.P.) sebagai Pihak Berkuasa Melulus

(PBM).

 

Surat Edaran Ketua Pengarah Kerja Raya bertarikh 22 Jun 2020

memaklumkan tempoh EOT yang boleh diberi secara automatik kepada

kontraktor bermula daripada PKP sehingga PKPB iaitu selama 84 hari

iaitu daripada 18 Mac 2020 sehingga 9 Jun 2020. Di samping pemberian

EOT secara automatik, Pegawai Penguasa/ Pengarah Projek (P.P.)

dibenarkan memberi EOT tambahan sehingga tiga puluh (30) hari dalam

tempoh Perintah Kawalan Pergerakan Pemulihan (PKPP) atas faktor

mobilisasi pekerja, jentera dan peralatan oleh kontraktor serta kesediaan

tapak bina dan sebagainya, setelah mengambil kira keadaan di tapak

bina.

 

Sekian, terima kasih.

1 

 

PEMBERITAHUAN PERTANYAAN LISAN DEWAN RAKYAT 

MESYUARAT KETIGA, PENGGAL KEDUA 

PARLIMEN KEEMPAT BELAS 

 

 

PERTANYAAN  :  LISAN 

 

DARIPADA  : TUAN LUKANISMAN BIN AWANG SAUNI 

  [SIBUTI] 

 

TARIKH   : 5 OGOS 2020 [ RABU ] 
 

 

SOALAN  

 
Minta MENTERI PERUMAHAN DAN KERAJAAN TEMPATAN 
menyatakan apakah status pelaksanaan Projek Rumah Mesra Rakyat di 
bawah SPNB bagi tahun 2019 dan 2020 bagi Parlimen Sibuti. 

 

 
JAWAPAN 

 

Tuan Yang di-Pertua,  

 

1. Untuk makluman Yang Berhormat, Syarikat Perumahan Negara 

Berhad (SPNB) merupakan syarikat milik Menteri Kewangan 

Diperbadankan (MKD) dan kini diletakkan di bawah pengurusan 

Kementerian Perumahan dan Kerajaan Tempatan (KPKT). Program 

Rumah Mesra Rakyat (RMR) yang dilaksanakan oleh SPNB adalah bagi 

memenuhi keperluan rakyat berpendapatan rendah (B40) untuk 

membina rumah di atas tanah sendiri berdasarkan syarat-syarat yang 

ditetapkan.  

 



 NO SOALAN : 44 

2 

 

2. Program RMR ini berkonsepkan rumah sesebuah berkeluasan  

750 - 1,000 kaki persegi dengan komposisi 3 bilik tidur dan 2 bilik air 

yang kini berharga di antara RM75,000 – RM106,500.  Program ini 

dibiayai melalui subsidi dan geran yang disalurkan oleh Kerajaan 

sebanyak RM20,000 seunit. Manakala baki kos pembinaan di antara 

RM55,000 – RM86,500 dibiayai melalui pinjaman yang ditawarkan oleh 

SPNB dengan bayaran balik di antara RM300 – RM470 sebulan.  

 

3. Di negeri Sarawak, program ini dilaksanakan melalui kerjasama 

SPNB dan Perbadanan Perumahan Sarawak (HDC). Bagi Parlimen 

Sibuti,  sebanyak  486  permohonan  telah diterima. Daripada jumlah 

tersebut, 217 (44%) permohonan telah diluluskan manakala 251 

permohonan ditolak disebabkan tidak mematuhi syarat-syarat kelayakan 

dan 18 pemohon yang masih di dalam senarai proses/dinilai layak.  

Sebanyak 165 unit rumah telah siap dibina termasuk 7 unit yang telah 

siap pada 2019. Baki 52 unit sedang dalam pelbagai peringkat 

pelaksanaan.  

 

4. Untuk makluman Yang Berhormat juga, SPNB masih lagi 

menawarkan Program Rumah Mesra Rakyat dalam memastikan hasrat 

rakyat yang ingin memiliki rumah sendiri dalam keadaan baik dan selesa 

dapat dipenuhi. Walau bagaimanapun, pelaksanaannya adalah tertakluk 

kepada ketersediaan peruntukan kewangan semasa yang disalurkan 

oleh Kerajaan.  

 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KETIGA, PENGGAL KEDUA 

PARLIMEN KEEMPAT BELAS 

 

 

PERTANYAAN :  LISAN 

 

DARIPADA : PUAN NOR AZRINA BINTI SURIP [MERBOK] 

 

TARIKH  : 5 OGOS 2020 [ RABU ] 
 

SOALAN 

 
 
Minta MENTERI PERUMAHAN DAN KERAJAAN TEMPATAN 
menyatakan sejauh manakah Pihak Berkuasa Tempatan/ Kerajaan 
Persekutuan menguruskan sisa pepejal menggunakan kaedah yang 
lebih mesra alam dan ‘Green Technology’ mengikut kesesuaian setiap 
negeri memandangkan sistem pelupusan sampah yang tidak teratur 
boleh memberikan impak yang besar kepada rakyat setempat. 
 

 
JAWAPAN 

 

Tuan Yang di-Pertua,  

 

1. Untuk makluman Yang Berhormat, Kementerian Perumahan dan 

Kerajaan Tempatan (KPKT) telah merancang untuk membina tapak 

pelupusan sisa pepejal sanitari bersepadu yang mana tapak-tapak 

pelupusan ini bukan hanya dilengkapi dengan sistem kawalan 

pencemaran tetapi akan turut dilengkapi dengan sistem rawatan sisa 

pepejal yang berkonsepkan Waste To Energy (WtE). Dalam hal ini, 

KPKT merancang untuk membina loji insinerator WtE di setiap negeri 

secara berperingkat.  Pada masa kini, Kerajaan telah melaksanakan 2 

projek WtE iaitu di Ladang Tanah Merah, Port Dickson, Negeri Sembilan 

yang kini dalam peringkat pembinaan serta WtE Kuala Lumpur yang 

telah selesai proses tender. 

 

2. KPKT telah menetapkan dalam pemilihan teknologi WtE tersebut, 

ia mestilah terbukti telah berjaya digunakan dalam merawat sisa pepejal, 

memberi nilai wang serta teknologi yang mesra alam dan berkonsepkan 

teknologi hijau (green technology). Kriteria ini merupakan parameter 

utama yang akan dinilai ketika pelawaan Request For Proposal (RfP) 

untuk WtE kelak. 

 

3. Tapak-tapak pelupusan bersepadu ini akan dibina secara berpusat 

dan akan digunakan bersama oleh beberapa Pihak Berkuasa Tempatan 

(PBT) bertujuan untuk mengurangkan jumlah tapak pelupusan serta 

memberi skala ekonomi bagi tujuan pembinaan WtE kelak.  

 

4. Selain itu, sehingga kini, KPKT telah selesai menutup selamat 18 

tapak pelupusan, 1 tapak pelupusan sedang dalam proses penutupan 

selamat dan 5 lagi dalam perancangan bagi tahun 2020. KPKT juga 

menaik taraf tapak pelupusan dan loji rawatan air larut resap (leachate 

treatment plant) dengan tujuan untuk memanjangkan jangka hayat tapak 

pelupusan dan mengurangkan pencemaran alam sekitar. 

   

 

 

 

Sekian, terima kasih. 

 



NO.SOALAN : 46 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN KARUPAIYA A/LMUTUSAMI 

  (PADANG SERAI)  

 

TARIKH  : 5 OGOS 2020  

 

SOALAN 

 

TUAN KARUPAIYA A/L MUTUSAMI [ PADANG SERAI ] minta MENTERI 

DALAM NEGERI menyatakan memberi penjelasan terhadap tindakan 

Muhammad Zamri Vinoth Kalimuthu yang acap kali mengkritik agama lain 

terutamanya agama Hindu. Seseorang yang telah memeluk agama Islam 

yang suci sepenuh hati tidak akan menghina agama lain. Ini mencerminkan 

keperibadian beliau yang belum mendalami Islam sepenuhnya. 

Mengapakah Kerajaan masih teragak-agak untuk mengambil tindakan ke 

atas orang yang kurang siuman seperti ini. 

JAWAPAN 

 

Tuan Yang Di Pertua, 

 

Untuk makluman Ahli Yang Berhormat, pihak polis telah membuka tiga (3) 

kertas siasatan berhubung dengan kes Muhammad Zamri Vinoth Kalimuthu. 

Kes disiasat di bawah kesalahan berikut: 

 

i. Seksyen 4(1) Akta Hasutan 1948 berhubung kesalahan 

menghasut; 

 

ii. Seksyen 298A Kanun Keseksaan iaitu mengenai perlakuan 

menulis, bercakap, mempromosi, membantu, menganjur, mengatur 

dan sebagainya apa-apa aktiviti yang menyebabkan atau boleh 

menyebabkan ketidakharmonian, perpecahan atau perasaan 

permusuhan, benci-membenci atau niat jahat, atau memudaratkan 

keharmonian atau perpaduan di atas alasan agama; 

 

iii. Seksyen 504 Kanun Keseksaan iaitu dengan sengaja 

mengaibkan dengan niat hendak membangkitkan pecah keamanan; 

dan  

 

iv. Seksyen 233 Akta Komunikasi dan Multimedia 1998 yang 

memperuntukkan mengenai kesalahan penggunaan tidak wajar 

kemudahan rangkaian atau perkhidmatan rangkaian dan lain-lain. 

 

Siasatan telah lengkap dijalankan dan dimajukan kepada Jabatan Peguam 

Negara untuk pandangan dan nasihat.  

 



NO.SOALAN : 47 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB PUAN KASTHURIRAANI A/P PATTO 

  (BATU KAWAN)  

 

TARIKH  : 5 OGOS 2020  

 

SOALAN 

 

PUAN KASTHURIRAANI A/P PATTO [ BATU KAWAN ] minta MENTERI 

DALAM NEGERI menyatakan bilangan kematian dalam lokap, penjara serta 

ketika dalam tahanan imigresen dan SPRM mengikut pecahan 

kewarganegaraan, etnik, jantina, umur dan negeri yang terkini. Apakah 

langkah-langkah pencegahan yang akan dan sedang diambil untuk 

memastikan tiada lagi kematian dalam lokap, penjara dan tahanan imigresen 

dan SPRM serta apakah status pemasangan litar CCTV dalam lokap, lokap 

mahkamah dan pintu masuk Imigresen dalam Belanjawan 2020 yang 

berjumlah RM73 juta serta status penggunaan kamera badan atau body 

camera untuk anggota penguat kuasa. 

JAWAPAN 

 

Tuan Yang Di Pertua, 

 

Bilangan kematian dalam lokap, penjara dan tahanan imigresen 

mengikut pecahan kewarganegaraan, etnik, jantina, umur dan negeri adalah 

seperti berikut: 

 

(i) Bagi lokap Polis Diraja Malaysia (PDRM), bermula dari Januari 2020 

hingga Jun 2020, seramai tiga (3) orang tahanan telah dilaporkan mati 

di dalam lokap. Daripada jumlah ini, kematian melibatkan seorang 

lelaki Melayu di Kelantan, seorang lelaki Cina di Sarawak dan seorang 

warganegara Nepal di Kuala Lumpur. Langkah-langkah yang diambil 

pihak PDRM bagi mengelakkan kematian dalam lokap adalah dengan 

menyediakan SOP yang lebih ketat dalam menguruskan tahanan 

sakit, rondaan yang lebih kerap di sel pada waktu malam, penyediaan 

bilik rawatan dan pembantu perubatan dan penambahan kakitangan 

yang menguruskan tahanan. 

 

(ii) Bagi penjara, bermula dari Januari 2020 hingga Jun 2020, bilangan 

kematian di penjara adalah sebanyak 188 orang di mana ia melibatkan 

158 warga Malaysia dan 30 warga asing. Pecahan kematian warga 

Malaysia adalah 109 bangsa Melayu, 25 bangsa India, 20 bangsa Cina 

dan 4 lain-lain bangsa. Langkah-langkah yang diambil oleh Jabatan 

Penjara Malaysia adalah langkah kawalan, pemeriksaan, pengasingan 

penempatan, ujian psikologi, risikan maklumat, pemantauan rapi dan 

kemudahan kesihatan. 

 

(iii) Bagi Jabatan Imigresen Malaysia, bermula dari Januari 2020 hingga 

Jun 2020, bilangan kematian di depoh tahanan imigresen adalah 

sebanyak 23 orang dengan pecahan 18 lelaki dewasa, tiga (3) 

perempuan dewasa dan dua (2) kanak-kanak. Daripada jumlah ini, 10 

orang adalah warganegara Indonesia, dua (2) orang masing-masing 

daripada Bangladesh, Kemboja dan Kenya, dan seorang (1) masing-

masing daripada Myanmar, Nepal, Pakistan, Vietnam dan Kanada. 

Daripada 23 bilangan kematian tahanan imigresen ini, lima (5) 

kematian berlaku di depoh tahanan imigresen Semenyih, tiga (3) 

kematian berlaku di depoh tahanan imigresen Langkap, Lenggeng dan 

Pekan Nenas, dua (2) kematian berlaku di depoh tahanan imigresen 

Juru, KLIA dan Bukit Jalil, dan satu (1) kematian berlaku di depoh 

tahanan imigresen Ajil dan Machap Umboo. Langkah-langkah yang 

telah diambil oleh pihak Jabatan Imigresen Malaysia adalah menerusi 

penempatan 14 orang Penolong Pegawai Perubatan di Depoh 

Tahanan Imigresen di seluruh negara, pengenalpastian klinik 

kesihatan berhampiran sebagai pusat rujukan serta pemantauan 

kesihatan secara berkala. 

 

(iv) Bagi Suruhanjaya Pencegahan Rasuah Malaysia (SPRM) pula, tiada 

kematian berlaku di lokap SPRM untuk tahun 2020 setakat ini.  

 

Tuan Yang Dipertua, 

 

Status terkini perkhidmatan penyewaan sistem CCTV Lokap PDRM 

melalui kelulusan khas Pusat Governans, Integriti dan Anti-Rasuah Nasional 

(GIACC) ketika Pembentangan Belanjawan 2020 adalah dalam proses 

tender. Sebanyak 684 lokasi lokap seluruh Malaysia terlibat bagi projek ini. 

 

PDRM juga telah memohon peruntukan sebanyak RM35 juta bagi 

perolehan body worn camera melalui RMKe-12 RP1. Status terkini adalah 

menunggu kelulusan Pembentangan Belanjawan 2021. 

 

  

 



NO.SOALAN : 48 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN HASSAN BIN ABDUL KARIM 

  (PASIR GUDANG)  

 

TARIKH  : 5 OGOS 2020 ( RABU ) 

 

SOALAN 

 

TUAN HASSAN BIN ABDUL KARIM [ PASIR GUDANG ] minta MENTERI 

DALAM NEGERI menyatakan bilakah Kerajaan akan membentangkan di 

Parlimen Akta Kesalahan Keselamatan (Langkah-Langkah Khas) 2012 

(SOSMA) untuk dipinda atau dimansuhkan memandangkan terdapat dua (2) 

Kes Mahkamah Tinggi yang hakim hakim membuat dua (2) keputusan 

berbeza dalam soal kebenaran tertuduh untuk diikat jamin.  

       

JAWAPAN 

 

Tuan Yang Di Pertua, 

 

Kerajaan berpandangan bahawa Akta Kesalahan Keselamatan 

(Langkah-Langkah Khas) [Security Offences (Special Measures) Act, 

SOSMA] 2012 masih relevan dan penting bagi memelihara ketenteraman 

awam dan keselamatan negara. Polis Diraja Malaysia (PDRM) masih 

memerlukan undang-undang sedemikian bagi membanteras dan 

membendung ancaman-ancaman keselamatan seperti pengganas dan juga 

sindiket jenayah terancang.  

 

Kerajaan berpendirian Seksyen 13 SOSMA adalah selaras dengan 

Perkara 149 Perlembagaan Persekutuan. 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KEDUA, PENGGAL KETIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN ABDUL LATIFF BIN ABDUL RAHMAN 

  [ KUALA KRAI ] 

 

TARIKH  : 11 OGOS 2020 ( RABU ) 

 

SOALAN 

 

TUAN ABDUL LATIFF BIN ABDUL RAHMAN [ KUALA KRAI ] minta 

MENTERI DALAM NEGERI menyatakan jumlah perceraian melalui 

perkahwinan bawah umur dan peratus mengikut negeri.  

 

 

JAWAPAN 

 

Tuan Yang Di-Pertua, 

 

Untuk makluman Ahli Yang Berhormat, Jabatan Pendaftaran Negara 

(JPN) hanya bertanggungjawab mendaftarkan perkahwinan dan perceraian 

bagi pasangan beragama bukan Islam selaras dengan peruntukan di bawah 

Akta Membaharui Undang-Undang (Perkahwinan dan Perceraian) 1976 

[Akta 164]. JPN mengemaskini suatu rekod perkahwinan melalui sesuatu 

dikri perceraian atau pembatalan perkahwinan bagi pasangan beragama 

bukan Islam yang dikeluarkan oleh pihak Mahkamah Tinggi. Manakala, 

pendaftaran perkahwinan dan perceraian bagi pasangan beragama Islam 

pula adalah di bawah tanggungjawab Jabatan Agama Islam Negeri. 

 

Berdasarkan rekod JPN bagi tempoh dari tahun 2016 hingga 30 Jun 

2020, sebanyak 18 perceraian yang melibatkan pasangan bawah umur 

beragama bukan Islam. 

Perincian jumlah perceraian berkenaan mengikut negeri adalah seperti 

mana berikut : 

 

NEGERI 
JUMLAH 

PERCERAIAN 
PERATUS (%) 

Johor 6 33.3 

Kedah 0 0 

Kelantan 0 0 

Melaka 0 0 

Negeri Sembilan 0 0 

Pahang 2 11 

Perak 1 5.6 

Perlis 0 0 

Pulau Pinang 0 0 

Sabah 0 0 

Sarawak 5 27.8 

Selangor 1 5.6 

Terengganu 0 0 

WP Kuala Lumpur 3 16.7 

WP Putrajaya 0 0 

JUMLAH 18 100 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN SANISVARA NETHAJI RAYER A/L 

RAJAJI [ JELUTONG ] 

 

TARIKH  : 5 OGOS 2020 ( RABU ) 

 

SOALAN 

 

TUAN SANISVARA NETHAJI RAYER A/L RAJAJI [ JELUTONG ] minta 

MENTERI DALAM NEGERI menyatakan apakah status penyiasatan kes 

pembunuhan anggota bomba bernama Muhammad Adib Mohd Kassim dan 

kenapa tiada sebarang pertuduhan dibuat terhadap mana-mana suspek 

yang terlibat walaupun Kerajaan Perikatan Nasional telah mentadbir 

Kerajaan selama beberapa bulan ini.  

           

 

 

 



NO.SOALAN : 50 

JAWAPAN 

 

Tuan Yang Di Pertua, 

 

Untuk makluman Ahli-ahli Yang Berhormat, Mahkamah Koroner Shah 

Alam yang bersidang pada 27 September 2019, telah memutuskan punca 

kematian anggota bomba, Muhammad Adib bin Mohd Kassim, bukanlah 

disebabkan kemalangan tetapi disebabkan perbuatan jenayah oleh dua (2) 

orang atau lebih suspek. Berdasarkan keputusan tersebut, PDRM sedang 

menjalankan siasatan berdasarkan arahan Pejabat Peguam Negara dan 

mengumpul bukti-bukti yang ada untuk dikemukakan semula kepada pihak 

pendakwaan.  

 

Kertas siasatan telah dirujuk semula ke Jabatan Peguam Negara pada 

23 Julai 2020 dengan cadangan-cadangan seperti berikut:  

 

i. Menuduh 12 orang suspek di bawah Seksyen 143 Kanun 

Keseksaan yang merusuh dan menyerang jentera bomba; dan 

 

ii. Mengadakan inkues semula untuk siasatan lanjut jika dipersetujui 

oleh Peguam Negara di bawah peruntukan Seksyen 339(2) Kanun 

Prosedur Jenayah. 



NO.SOALAN : 51 

PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE TIGA, 

PARLIMEN EMPATBELAS 

_________________________________________________________ 

 

PERTANYAAN : JAWAB LISAN  

 

DARIPADA : YB TUAN NIK MOHAMAD ABDUH 

  B. NIK ABDUL AZIZ [ BACHOK ] 

 

TARIKH  : 5 OGOS 2020 ( RABU ) 

 

SOALAN 

 

TUAN NIK MOHAMAD ABDUH BIN NIK ABDUL AZIZ [ BACHOK ] minta 

MENTERI DALAM NEGERI menyatakan adakah Kerajaan berhasrat 

mempercepat proses pendakwaan terhadap pesalah kes Allahyarham Adib. 

JAWAPAN 

 

Tuan Yang Di Pertua, 

 

Untuk makluman Ahli-ahli Yang Berhormat, Mahkamah Koroner Shah 

Alam yang bersidang pada 27 September 2019, telah memutuskan punca 

kematian anggota bomba, Muhammad Adib bin Mohd Kassim, bukanlah 

disebabkan kemalangan tetapi disebabkan perbuatan jenayah oleh dua (2) 

orang atau lebih suspek. 

 

Berdasarkan keputusan tersebut, PDRM sedang menjalankan 

siasatan berdasarkan arahan Pejabat Peguam Negara dan mengumpul 

bukti-bukti yang ada untuk dikemukakan semula kepada pihak pendakwaan.  

 

Kertas siasatan telah dirujuk semula ke Jabatan Peguam Negara pada 

23 Julai 2020 dengan cadangan-cadangan seperti berikut:  

 

i. Menuduh 12 orang suspek di bawah Seksyen 143 Kanun Keseksaan 

yang merusuh dan menyerang jentera bomba.  

 

ii. Mengadakan inkues semula untuk siasatan lanjut jika dipersetujui oleh 

Peguam Negara di bawah peruntukan Seksyen 339(2) Kanun 

Prosedur Jenayah. 



NO. SOALAN : 52 
 

1 
 

PEMBERITAHUAN PERTANYAAN LISAN DEWAN RAKYAT 

 MESYUARAT KEDUA, PENGGAL KETIGA, 

PARLIMEN KEEMPAT BELAS  

TAHUN 2020 

 

PERTANYAAN :  LISAN 

 

DARIPADA         : YB TUAN LIM LIP ENG [ KEPONG ] 

 

TARIKH  :  05 OGOS 2020 (RABU) 

 

SOALAN 

 

TUAN LIM LIP ENG [ KEPONG ] minta MENTERI SUMBER MANUSIA 

menyatakan langkah-langkah Kerajaan untuk membantu remaja yang baru 

menamatkan pengajian dan mereka yang kehilangan pekerjaan akibat dari 

wabak COVID-19. 

 

 

JAWAPAN 

 

Tuan Yang di-Pertua, 

1. Negara-negara di seluruh dunia terkesan akibat wabak Covid-19 

yang membawa kesan buruk non-esssential aktiviti ekonomi dan 

menganggu rantaian bekalan global. Ganguan besar pada keseluruhan 

rantaian aktiviti ekonomi telah menurunkan prestasi perdagangan dengan 

mencacatkan kejatuhan jumlah permintaan dan penawaran barangan dan 

perkhidmatan. 

2. Perintah Kawalan Pergerakan Pemulihan (PKPP) yang bermula 10 

Jun 2020 di mana pengaktifan semula perniagaan untuk lebih banyak 

sektor dibenarkan. Ekonomi Malaysia juga masih berdepan cabaran untuk 

menarik pelaburan berkualiti tinggi yang boleh mewujudkan lebih banyak 

pekerjaan untuk belia yang mempunyai kemahiran dan siswazah yang baru 

tamat belajar. 

3. Belia dalam lingkungan umur 15 hingga 24 tahun adalah demografi 

usia yang paling mudah terdedah kepada pemberhentian pekerja. Oleh 

yang demikian, belia dan pelajar lepasan universiti dalam masa sama perlu 

tempuhi krisis ni sementara tunggu peluang pekerjaan yang ideal. Berikut 

beberapa langkah perlu diberi perhatian oleh graduan di bandar. 

4. Prospek pasaran pekerjaan perlu disokong oleh pemulihan ekonomi 

global dan dasar makro ekonomi yang menyokong pertumbuhan ekonomi 

dan pengwujudan peluang-peluang pekerjaan baru.  Pemulihan ekonomi 

yang lebih menyeluruh melalui Pelan Pemulihan Ekonomi yang diumumkan 

oleh kerajaan akan memberi fokus kepada merancakkan semula 

pembangunan ekonomi negara untuk semua mengambil peluang baharu 

yang berbangkit daripada krisis COVID-19. Kerajaan perkenal insentif 

pengambilan pekerja, syarikat diberi insentif kewangan untuk beri 

pekerjaan kepada penganggur dan belia. 

5. Kementerian Sumber Manusia (KSM), melalui Jabatan dan agensi di 

bawahnaya sedang melaksanakan pelbagai program untuk membantu 

para pencari kerja bagi mendapatkan pekerjaan di negara ini. Ini 

termasuklah dikalangan para belia dan graduan yang baru menamatkan 

pengajian. Penganjuran Karnival Pekerjaan oleh KSM tersebut di di seluruh 

negara bagi memudahkan para bakal graduan, lepasan graduan dan belia 

untuk dipadankan dengan kekosongan jawatan yang ditawarkan. Tidak 

dapat dinafikan keperihatian kerajaan melalui pakej rangsangan ekonomi 

yang diumumkan terutamanya bagi pengekalan tenaga kerja, program 

kebolehpekerjaan kepada pencari kerja di pelbagai kategori melalui 

penawaran kekosongan pekerjaan, latihan semula pekerja-pekerja yang 

terlibat dengan pemberhentian telah dilaksanakan melalui pelbagai 

program-program oleh pihak kementerian. 

6. Untuk menangani isu pengganguran dan pemberhentian pekerja, 

pakej-pakej ransangan ekonomi telah dilaksanakan oleh kerajaan memberi 

impak kepada lebih 2.4 juta pekerja yang sedia ada serta memberi 

sokongan kepada 300 ribu syarikat. Di bawah Pelan Jana Semula Ekonomi 

Negara (PENJANA), insentif merangkumi bantuan kewangan kepada 

majikan sebanyak RM600 melalui pengambilan pekerja lepasan sekolah, 

siswazah, penganggur dan pekerja yang diberhentikan kerja serta perantis. 

Sebanyak RM2 bilion peruntukan bagi bagi program peningkatan 

kemahiran untuk penganggur dan golongan belia.  

7. Lebih 20,000 peluang pekerjaan ditawarkan menerusi Inisiatif 

Pembangunan Sumber Manusia Berhad (HRDF) di bawah Pelan Jana 

Semula Ekonomi Negara (PENJANA) yang diumumkan YAB Perdana 

Menteri baru-baru ini. Inisiatif dikenali sebagai PENJANA HRDF ini berjaya 

menarik sebanyak 10 organisasi dan persatuan mewakili industri untuk 

bekerjasama dan menawarkan peluang pekerjaan serta latihan. Antaranya 

lima pelan strategik disediakan HRDF melalui inisiatif ini terdiri daripada 

Penempatan dan Latihan, Peningkatan Kemahiran dan Latihan Kemahiran 

Baru, Pembangunan Perusahaan Kecil Sederhana, Pembangunan B40 

dan Gerak Insan Gemilang (GIG). HRDF turut menyasarkan menyediakan 

sebanyak 40,000 peluang pekerjaan kepada rakyat Malaysia. Antara 

organisasi dan syarikat yang menjayakan inisiatif dan menawarkan 

peluang pekerjaan adalah Persatuan Industri Komputer dan Multimedia 

Malaysia, Tenaga Nasional Berhad, Perbadanan Ekonomi Digital Malaysia, 

Brickfields Asia College, Persekutuan Pengeluar Malaysia, 7 Eleven, Kelly, 

AEON, Grab dan Care Concierge. 

8. Di bawah Sistem Insuran Pekerjaan (SIP), pekerja yang hilang 

pekerjaan layak menuntut faedah berbentuk bantuan kewangan 

sementara, carian pekerjaan, penempatan pekerjaan, kaunseling kerjaya, 

program latihan dan sebagainya tertakluk kepada kelayakan di bawah Akta 

800. 


